
ᓇᐃᓕᒋᐊᖅᓯᒪᔪᖅ ᐱᓕᕆᐊᖑᔪᑦ  
ᓗᐱᓐ ᐅᔭᕋᒃᑕᕆᐊᖏᑦ (ᓗᐱᓐ ᐅᕙᓗᕙ ᓗᐱᓐ ᐅᔭᕋᒃᑕᕆᐊᖏ, ᐅᔭᕋᒃᑕᕆᐊᕐᕕᒃ) ᓇᓂᔭᐅᔪᖕᓇᖅᐳᖅ ᐃᓗᐊᓐᓂ 
285 ᑭᓚᒥᑐᔅ ᓂᒋᐊᓐᓂ ᖁᕐᓗᖅᑐᑉ ᕿᑎᕐᒥᐅᓂ ᓄᓇᕗᒥ ᓇᖕᒥᓂᕆᔭᐅᔪᖅ ᓗᐱᓐ ᐅᔭᕋᒃᑕᕆᐊᖏᓐᓄᑦ ᐅᑯᓄᖓ 
ᐱᒋᔭᐅᑉᓗᓂ ᒪᓐᑕᓕᐃ ᐅᔭᕋᒃᑕᕆᐊᖏ ᑯᐊᐳᕆᓴᓐ. ᓄᓇᐅᑉ ᐊᑕᓐᓂ ᒍᓗᓯᐅᕐᕕᐅᑉᓗᓂ ᐅᔭᕋᒃᑕᕆᐊᖑᔪᖅ 
ᐱᒋᐊᓚᐅᕐᖢᓂ ᑕᐃᒪᖓᑦ 1982 ᑎᑭᓗᒍ 2005 ᓄᖃᖓᑎᑕᐅᑉᓗᓂ ᐊᑯᓐᓂᖓᓂ ᔭᓄᐊᕆ 1998 ᐊᒻᒪ ᐃᐳᕈ 
2000, ᐊᒻᒪ ᓱᓕ ᐊᑯᓐᓂᖓᓂ ᐊᐅᒍᔅ 2003 ᐊᒻᒪ ᒪᑦᔅ 2004. ᐅᔭᕋᒃᑕᕆᐊᕐᕕᒃ ᐱᒋᐊᑲᓂᓚᐅᖅᐳᖅ ᒪᑦᔅ 2004 
ᑎᑭᓗᒍ ᕕᕗᐊᕆ 2005. ᑕᐃᒪᖓᑦ 2005, ᑕᒻᓇ ᒥᐊᓂᕆᔭᐅᕗᖅ ᐊᕿᐅᒪᔭᐅᑉᓗᓂᓗ.  

ᐊᑐᕐᓂᖃᖅᑐᖅ ᐅᑯᐊᖅᑕᐅᓂᖓᓄᑦ ᓄᓇ ᐃᓂᒋᓚᐅᖅᑕᖓ ᐃᓕᖁᓯᖓᓄᑦ ᐅᑎᖅᑎᑕᐅᓂᐊᕐᓗᓐᓂ ᒥᐊᓂᕆᔭᐅᓗᑎᒃ 
ᐊᓐᓂᐊᕐᓇᖏᑐᓗᓂᓗ ᓇᒻᒪᑎᐊᕐᓗᓂᓗ ᓄᓇᕗᒥᐅᓄᑦ ᐊᔭᙱᖓᓄᑦ ᐅᔭᕋᒃᑕᕆᐊᕐᕕᐅᔪᑉ. ᓗᐱᓐ ᐅᔭᕋᒃᑕᕆᐊᖏ 
ᐊᖏᖅᓯᒪᕗᖅ ᑕᒪᓇ ᒪᓕᒃᑕᐅᓗᓂ ᑭᖑᓪᓕᕐᒥᒃ ᐅᑯᐊᖅᑕᐅᓂᖓᑕ ᐅᑎᖅᑎᑕᐅᓂᖓᓗ ᓄᓇᐅᑉ (ᐸᕐᓇᐅᑦ) 
ᐃᓕᖁᓯᖓᓄᑦ ᐅᑎᖅᑎᑕᐅᖁᑉᓗᒍ ᐃᓄᐃᑦ ᑕᐃᑉᓱᒪᓂᖓ ᐊᑐᖅᐸᓚᐅᖅᑕᖓᑦ ᓄᓇ ᐃᓕᖁᓯᖓᓄᑦ 
ᐅᑎᖅᑎᑕᐅᖁᑉᓗᒍ. ᐃᓗᐊᓂᓯᐅᖅᑐᑦ ᐅᑯᐊ ᑎᑎᕋᐅᑉ:  

 ᑕᑯᒋᐊᑲᓂᕐᓗᒍ ᓗᐱᓐ ᐅᔭᕋᒃᑕᕆᐊᖏ ᐊᒻᒪ ᐃᓱᒪᒋᔭᖏᑦ ᓄᓇᐅᑉ ᐃᓕᖁᓯᖓᓄᑦ ᐅᑎᖅᑎᑕᐅᓂᖓᑕ 

 ᐱᒋᐊᖅᐸᓕᐊᓂᖓ ᐅᔭᕋᒃᑕᕆᐊᕐᕕᐅᑉ ᐅᑉᓗᒥᒧᓪᓗ ᓄᓇᐅᑉ ᐃᓕᖁᓯᖓᓄᑦ ᐅᑎᖅᑎᑕᐅᓂᖓ 

 ᐅᓂᑉᑲᖅᓯᒪᔪᖅ ᑐᖓᕕᒋᓂᐊᖅᑕᖏᓐᓂᒃ (ᐅᔭᕋᒃᓯᐅᕐᓂᐅᑉ ᓯᕗᓂᖓᓂ) ᐊᕙᑎᐅᑉ ᖃᓄᐃᓂᖏᓐᓂᒃ 

 ᐅᓂᑉᑲᖅᓯᒪᔪᖅ ᐃᖏᕋᓂᖏᓐᓂᒃ ᐊᒻᒪ ᐱᖁᑎᖏᓐᓂᒃ ᐅᔭᕋᒃᑕᕆᐊᕐᕕᐅᑉ 

 ᐅᓂᑉᑲᖅᓯᒪᔪᖅ ᒪᓐᓇᐅᔪᖅ ᐊᕙᑎᐅᑉ ᖃᓄᐃᓂᖓᓂᒃ 

 ᐃᓕᖁᓯᖓᑕ ᐅᑎᖅᑎᑕᐅᓂᖓ ᖃᓄᐃᓂᐊᕐᒪᖓᑦ ᐅᖃᖅᓯᒪᔪᖅ ᓱᓇᓂᒃᓗ ᐊᑐᕐᓂᐊᒪᖓᑕ 

 ᐅᑯᐊᖅᑕᐅᓂᖓᑕ ᐱᓕᕆᐊᖏᓐᓂᒃ ᐅᔭᕋᒃᑕᕆᐊᕐᕕᑦ ᖃᓄᐃᓂᖏᓐᓂᒃ ᐅᖃᐅᓯᓕᒃ: 

 ᐅᑯᐊᖅᑕᐅᓂᖓᑕ ᑐᕋᒐᕆᔭᖏᓐᓂᒃ 

 ᐃᓱᒪᒋᔭᐅᓯᒪᔪᑦ ᓴᓗᒪᖅᓴᖅᑕᐅᓂᖓᓄᑦ ᐊᑐᒐᒃᓴᑦ 

 ᐱᓕᕆᐊᖑᓂᐊᖅᑐᑦ ᑎᑎᕋᖅᓯᒪᓂᖏ 

 ᐊᕙᑎᐅᑉ ᖃᓄᐃᓂᖓ ᖃᐅᔨᓴᒐᐅᓂᖓᓗ ᐃᓄᖕᓄᑦ ᓄᓇᒧᓪᓗ ᖃᓄᐃᖏᑲᓗᐊᕐᒪᖓᑦ 

 ᑭᓇᐅᔭᑎᒍᖅ ᐊᑭᒋᓂᐊᖅᑕᖓ 

ᐃᓚᑲᓂᕐᓗᒍ, ᓗᐱᓐ ᐅᔭᕋᒃᑕᕆᐊᖏ ᑐᓂᓯᓯᒪᕗᑦ ᑎᑎᕋᖅᓯᒪᔪᓂᒃ ᐅᑯᐊᖅᑕᐅᓂᖓᓄᑦ ᓄᓇᓗ ᐃᓕᖁᓯᖓᓄᑦ 
ᐅᑎᖅᑎᑕᐅᓗᓂ (FCRP) ᖃᐅᔨᓴᒐᐅᓂᖓ ᐱᓕᕆᐊᕆᔭᐅᓂᖓᓗ (ᐅᑯᐊᑐᑦ ᐊᖑᑎᒋᐊᖅᓯᒪᔪᑦ ᐱᓕᕆᐊᑦ ᐊᕙᑎᐅᐃ 
ᖃᐅᔨᓴᒐᐅᓂᖓᓄᑦ).  

ᐅᑯᐊ ᑕᕙ ᐃᓗᓕᖏᑦ ᐅᑯᐊᖅᑕᐅᓂᖓᓄᑦ ᓄᓇᓗ ᐃᓕᖁᓯᖓᓄᑦ ᐅᑎᖅᑎᑕᐅᓂᖓᑕ:  

1) ᒪᓕᒐᓕᕆᓂᕐᒧᑦ ᐊᕿᒃᑕᐅᓯᒪᔪᑦ – ᓄᓇᖁᑎᒋᔭᐅᔪᖅ 5ᓂᒃ ᐊᑐᖅᑐᐊᒐᐅᓂᖓᓄᑦ ᐃᓗᓕᖃᖅᑐᖅ ᐊᖏᓂᖓ 
6,758 ᕼᐃᒃᑎᐊᔅ ᑲᓇᐅᑉ ᓄᓇᖁᑎᖓᓂ. ᓗᐱᓐ ᐅᔭᕋᒃᑕᕆᐊᖏ ᐊᑐᖅᑐᐊᖅᓯᒪᔪᖅ ᐊᑕᓐᓂ ᓄᓇᕗᒥ ᓄᓇᐃᑦ 
ᐱᖁᔭᖏᓐᓂ.  

ᓗᐱᓐ ᐅᔭᕋᒃᑕᕆᐊᖏ ᑐᓂᔭᐅᓯᒪᔪᖅ ᓇᓗᓇᐃᑯᑕᖓ A ᐃᒥᐅᑉ ᓚᐃᓴᖓᓂ 2AM­LUP1520 (ᐃᒥᕐᒧᑦ ᓚᐃᓴᓐ) 
ᓗᐱᓐ ᒍᓗᓯᐅᕐᓂᕐᒧᑦ ᐅᔭᕋᒃᑕᕆᐊᖓᓄᑦ. ᐃᒥᐅᑉ ᓚᐃᓴᖓ ᐊᑐᕐᓂᐊᖅᑐᖅ ᑎᑭᓗᒍ 18 ᐊᐅᒍᔅt 2020 
ᓇᒻᒪᒃᖢᓂᓗ ᐅᑉᓗᒥᒧᑦ. ᐅᑯᐊᖅᑕᐅᓂᖓᓄᑦ ᓄᓇᓗ ᐃᓕᖁᓯᖓᓄᑦ ᐅᑎᖅᑎᑕᐅᓗᓂ ᑐᓂᔭᐅᓯᒪᔪᖅ ᓄᓇᕗᒥ 
ᐃᒪᓕᕆᔨᑦ ᑲᑎᒪᔨᖏᓄᑦ ᒪᓕᒃᓗᑎᒃ ᐃᓚᖓ I, ᐃᓗᐊᓂ 6 ᐃᒥᐅᑉ ᓚᐃᓴᖓᓂ 2AM­LUP1520. ᓗᐱᓐ 

ᐅᔭᕋᒃᑕᕐᕆᐊᖏ, ᑐᓂᓂᓯᒪᕗᖅ ᐅᑯᐊᖅᑕᐅᓂᖓᓄᑦ ᓄᓇᓗ ᐃᓕᖁᓯᖓᓄᑦ ᐅᑎᖅᑎᑕᐅᓗᓂ, ᒪᓕᒃᓗᓂ 
ᐃᓚᖓ I, ᐃᓗᐊᓂ 7, ᑎᑎᖃᒥ ᑐᓂᓯᓯᒪᕗᑦ ᐃᒪᓕᕆᔨᑦ ᑲᑎᒪᔨᖏᓄᑦ ᐱᒋᐊᖁᑉᓗᒍ ᐅᑯᐊᖅᑕᐅᓂᖓ 
ᓴᓗᒻᒪᖅᓴᖅᑕᐅᓂᖓᓗ ᐅᔭᕋᒃᑕᕆᐊᕐᕕᐅᑉ.  

ᐅᑯᐊᖅᑕᐅᓂᖓᓄᑦ ᓄᓇᓗ ᐃᓕᖁᓯᖓᓄᑦ ᐅᑎᖅᑎᑕᐅᓗᓂ ᐊᕿᒃᑕᐅᓯᒪᕗᖅ ᓄᓇᐅᑉ ᐃᓕᖁᓯᖓᓄᑦ 
ᖃᓄᐃᓕᐅᕈᑎᓂᒃᓗ ᐱᓕᕆᐊᖑᓂᐊᖅᑐᓂᒃᓗ ᐅᑯᐊᖅᑕᐅᓂᖓᓄᑦ ᐅᑎᖅᑎᑕᐅᓂᖓᓄᓪᓗ ᓄᓇᐅᑉ. 
ᐊᖏᖅᑕᐅᓯᒪᓕᖅᐸᑦ, ᑕᒻᓇ ᑭᖑᓪᓕᖅ ᐅᑯᐊᖅᑕᐅᓂᖓᓄᑦ ᓄᓇᓗ ᐃᓕᖁᓯᖓᓄᑦ ᐅᑎᖅᑎᑕᐅᓗᓂ 
ᐃᓇᖏᓂᐊᖅᐳᖅ ᓯᕗᓪᓕᖅ ᐅᑯᐊᖅᑕᐅᓂᖓᓄᑦ ᓄᓇᓗ ᐃᓕᖁᓯᖓᓄᑦ ᐅᑎᖅᑎᑕᐅᓂᖓ.  

2) ᓯᓚᕐᔪᐊᕐᒥ ᑐᕋᒐᕆᔭᐅᔪᑦ – ᑐᕋᒐᕆᔭᖓ ᐱᔪᑎᖓᓗ ᐸᕐᓇᐅᑎᐅᑉ ᓄᓇᐅᑉ ᐃᓕᖁᓯᖓᑕ ᐅᑎᖅᑎᑕᐅᓂᖓ 
ᐊᒃᑐᒐᐅᓯᒪᔪᑦ ᐱᓕᕆᐊᕐᒧᑦ ᐊᔪᕐᓇᖏᐸᓗ ᓄᓇᐅᑉ ᐃᓕᖁᓯᖓ ᐅᑎᖅᑎᑕᐅᓗᓂ ᐱᕈᖅᑐᑦ ᓇᒻᒪᑎᐊᖅᑐᒥᒃ 
ᐱᕈᖅᐸᓕᐊᓗᑎᒃ ᐃᓄᐃᓪᓗ ᑐᖓᓱᒃᓗᑎᒃ ᐱᓕᕆᑎᓪᓗᒋᑦ ᓄᓇᒻᒥ. ᐅᑯᐊᖅᑕᐅᓂᖓᓴ ᐃᓱᒪᓕᐊᖓ 
ᐃᑲᔪᖅᑕᐅᑉᓗᓐᓂ ᐱᖓᓱᓄᑦ ᐅᑯᐊᑕᐅᓂᖓᑕ ᐸᕐᓇᐅᑎᖏᓐᓄᑦ ᓄᓇᐅᑉ ᐃᓕᖁᓯᖓ, ᐃᓚᖁᑎᑦ ᐃᓕᖁᒥᖏᑦ 
ᐊᒻᒪ ᓯᕗᓂᕐᒥ ᐊᑐᖅᑕᐅᔪᖕᓇᕐᓂᖓ ᐊᕕᒃᑐᖅᓯᒪᓂᖏᑕ ᐃᓗᓕᖏᓐᓂ ᐱᓕᕆᐊᑉ. 

3) ᓄᓇ ᐃᓕᖁᓯᖓᑕ ᐊᕙᑎᖓ – ᓄᓇᖓ ᐱᕈᖅᑐᖅᑕᓕᒃ ᐊᒥᓱᓗᐊᖏᑐᓂᒃ, ᓄᓇᐅᑉᓗᓂᓗ ᓱᓇᖃᖏᑐᖅ 
ᓄᓇᕗᒥ. ᓇᓂᓯᓂᕐᒥᒃ ᓄᓇᒥ ᐱᑕᖃᕐᒪᑦ ᐱᕈᖅᑐᓂᒃ ᐊᖏᓗᐊᖏᑐᓂᒃ ᓯᓚᐅᑉ ᐃᓕᖁᓯᖓ ᒪᓕᒃᓗᒍ 
ᐱᕈᖅᑐᖏᓪᓗ ᖃᓄᐃᓂᐊᕐᒪᖓᑕ ᓯᓚᒻᒥ ᒪᓕᒐᐅᑉᓗᑎᒃ. ᓄᓇᐅᑉ ᐃᓕᖁᓯᖓ ᓇᓂᔭᐅᔪᖕᓇᖅᑐᖅ ᑭᖓᖃᖅᑐᖅ 
ᐊᑦᑎᖕᓂᖃᖅᖢᓂᓗ, ᑭᓂᐸᑉᓗᓂᓗ ᐊᒻᒪ ᑭᖓᐃᑦ ᐊᖏᓗᐊᖏᑐᑦ ᐃᓚᖏᓐᓂ ᓄᓇᓐᓂ.  

ᓯᓚᖓ ᑕᒪᓐᓂ ᓇᔪᖅᑕᐅᔪᒥ ᑎᑎᕋᒐᐅᓯᒪᕗᖅ‐ᐸᓂᖅᑐᖅ ᓂᒡᓕᓇᕐᖢᓂᓗ, ᐊᕋᒍᑕᒪᑦ ᓂᐸᓗᒃᐸᒃᑐᖅ ᑕᒪᓐᓂ 
300 ᒥᓕᒥᑕᔅᒥᒃ (ᒥᓕᒥᑕᔅ). ᐊᐅᒍᒡ ᑕᕿᖓ ᓂᐸᓗᒐᔪᒃᑐᖅᑕᖅ ᓂᐸᓗᒃᐸᒃᖢᓂᓗ ᑕᕿᑕᒪᑦ 59.8 ᒥᓕᒥᑕᔅᒥᒃ. 
ᐅᑭᐅᑕᒪᑦ ᓂᒡᓕᓇᕐᓂᖓ – 10.9 ᓯᐅᓯᐊᔅ (°C); ᔪᓚᐃ ᑕᕿᖓ ᐅᓇᕐᓂᖅᐸᐅᓱᖅᑐᖅ ᐅᓇᕐᓂᖃᕐᖢᓂᓗ 11.7 
°C, ᑭᓯᐊᓂ ᔭᓄᐊᕆ ᓂᒡᓕᓇᖅᓂᖅᐸᐅᓱᕐᖢᓂ ᓂᒡᓕᓇᕐᓂᖃᖅᐸᒃᑐᖅ ᑕᕿᑕᒪᑦ – 29.7 ºC. 

ᐱᓕᕆᕕᐅᔪᖅ ᓄᓇᒥᓯᐅᖅᑐᖅ ᐊᑕᓐᓂ ᖃᐃᖅᑐᖃᖅᖢᓂ ᐊᒻᒪ ᕿᕿᑉᓗᓐᓂ ᓄᓇᐅᑉ ᐊᑎᖓ. ᓄᓇᐅᑉ 
ᐃᓕᖁᓯᖓ ᒪᓂᒃᑐᖅ ᐃᓚᖓ ᑭᖓᖃᓗᐊᖏᑐᖅ ᑕᒪᓐᓂ 470 ᐊᒻᒪ 505 ᒥᑐᔅᒥᒃ ᖁᑦᓯᖕᓂᖃᖅᑐᖅ ᑕᕆᐅᒻᒥᑦ. 
ᐊᒥᓱᓂᒃ ᑕᓯᕋᖃᖅᑐᖅ ᑯᖃᖅᖢᓂᓗ ᓄᓇᐅᑉ ᐃᓚᖓᓗ ᐊᑦᑎᖕᓂᖃᖅᖢᓂ. 

ᓄᓇᐅᑉ ᐃᓚᖓ ᐊᑕᓐᓂ ᐅᔭᕋᖃᖅᐳᖅ, ᓇᓗᓇᐃᖅᑕᐅᓯᒪᑉᓗᓂᓗ “ᐃᓗᕕᕐᕕᖃᖅᑐᑎᑐᑦ” ᓄᓇᖓ 
ᑕᐅᑐᖃᖅᖢᓂ ᐃᓚᖓ. ᑕᑉᑯᐊ “ᐃᓗᕕᖅᑐᑦ ᑕᐅᑐᖃᖅᑐᑦ” ᐃᓗᕕᑦ ᓇᓗᓇᐃᑯᑕᖏᑦ ᐱᔪᑎᖃᖅᐳᑦ ᓴᕿᓂᖓ 
ᓯᑯᒻᒥᑦ‐ ᖁᑦᑎᒃᓯᖕᒪᑦ ᓄᓇ ᐅᔭᕋᖕᓂᑦ ᑲᑎᖅᓱᓗᐊᕐᓂᖏᓐᓂᑦ‐ᖃᓕᕆᓕᖅᑐᕐᖢᑎᒃ ᐊᒻᒪ ᐃᓚᖏᑦ‐ᓴᓂᒻᒧᑦ. ᓄᓇᐅᑉ 
ᐃᓚᖓ ᕿᕿᓂᖃᖅᑐᖅ ᐊᔨᖏᖏᑐᓂᒃ ᐊᖏᓂᖃᖅᑐᓂᒃ ᐊᒻᒪ ᓇᒧᒥᐊᖅ ᐊᕕᒃᑐᖅᓯᒪᑉᓗᑎᒃ ᓄᓇᒻᒥ. ᓄᓇᐅᑉ 
ᖃᖓ ᐱᖅᑕᐅᓇᔭᖅᐸᑦ ᓴᕿᑐᖃᕋᔭᖅᐳᖅ ᖃᓕᕆᖕᒥᒃ ᑕᐃᑲᓂᖏᓐᓇᖅᑐᒥᒃ ᓯᑯᒻᒥᒃ.  

ᑲᓐᕕᑐ ᑕᓯᖓ ᐊᖏᔪᖅᑕᐅᑉᓗᓐᓂ ᑕᓯᐅᔪᖅ ᓄᓇᒋᔭᐅᔪᒥ, ᐊᖏᓂᑲᖅᑐᖅ ᑕᒪᓐᓂ 95,900 ᕼᐃᒃᑎᐊᔅ 
ᑯᖕᓂᖓᓗ ᐃᓂᖁᖅᑐᑎᒋᑉᓗᓂ 8,000 ᐃᖅᑐᐊᖅᑐᖅ ᑭᓚᒥᑐᔅ (ᑭᓚᒥᑐᔅ2). ᑲᓐᕕᑐ ᑕᓯᖓ ᒪᕈᖕᓂᒃ ᑯᖃᖅᑐᖅ 
ᐳᐊᓐᓴᐃᑦ ᑯᖓᓄᑦ ᑲᓇᖕᓇᒧᑦ ᑭᕙᒻᒧᓪᓗ ᑐᕋᖓᑉᓗᓂ ᕿᖓᐅᕐᒧᑦ ᐊᒻᒪ ᖃᒪᓂᑐᐊᑉ ᑯᖓᓄᑦ ᑲᓇᖕᓇᒧᑦ 
ᑯᒃᖢᓂᓗ ᑕᕗᖓ ᐸᓪᓚᑦ ᑕᓯᖓᓄᑦ ᑯᒃᑐᖅ. ᓄᓇᖁᑎᖓ ᑲᓐᕕᑦᑐᑉ ᑕᓯᖓᑕ ᐅᐊᖕᓇᕆᐊᓂ ᐊᒻᒪ ᓂᒋᐊᓐᓂ 
ᐅᔭᕋᒃᑕᕆᐊᕐᕕᐅᑉ. ᑲᓇᖕᓇᖓᓄᑦ ᐅᔭᕋᒃᑕᕆᐊᕐᕕᐅᑉ, ᑕᓯᖅᑕᖃᖅᐳᖅ ᑭᕙᒻᒧᑦ ᓂᒋᒧᓪᓗ ᑐᕋᖅᑐᖕᓂᒃ ᐃᒪᖓᓗ 
ᑐᐊᑐᑉᓗᓂ (ᓴᓐ ᐸᐃ) ᑭᕙᒻᒧᑦ ᑐᕋᖓᑉᓗᓂ ᐅᔭᕋᒃᑕᕆᐊᕐᕕᖕᒧᑦ. 

ᐃᒪᖓᑕ ᓄᓇᖁᑎᒋᔭᖓ ᐅᔭᕋᒃᑕᕆᐊᕐᕕᐅᑉ ᑯᒃᕕᐅᑉᓗᓐᓂ ᐅᔭᕋᒃᑕᕆᐊᕐᓂᑯᓂᑦ ᐱᖓᓱᓕᖅᓯᒪᔪᓂᑦ 
ᐃᑎᓗᐊᖏᑐᓂᑦ, ᒪᕈᒃ ᑯᒃᕕᐅᔪᒃ (ᓯᑉ ᑯᖓ ᐊᒻᒪ ᑲᓐᓯᓴᓐ ᑯᖓ) ᒪᕈᒃ ᑕᓯᒃ ᐃᑎᓗᐊᖏᑐᒃ, ᐊᒻᒪ ᒪᕈᒃ 
ᑲᖏᖢᖃᖅᖢᑎᒃ ᓄᓇᒋᔭᐅᑉᓗᑎᒃ ᑲᓐᕕᑦᑐ ᑕᓯᖓᓂ (ᐃᓗᐊ ᓯᓚᑕᓗ ᓴᓐ ᑕᓯᖓᑕ). ᑕᓯᑦ ᒥᑭᔪᑦ ᑕᒪᕐᒥᒃ 
ᐅᑭᐅᒻᒥ ᓯᑯᕙᒃᐳᑦ ᐃᒪᖃᕈᖕᓇᕐᖢᑎᒡᓗ ᑕᓯᐅᒐᓗᐊᕐᖢᑎᒃ. ᐅᑭᐅᒻᒥ ᑯᓗᐊᖏᓂᖓᓄᑦ, ᑕᒪᕐᒥᒃ ᓯᑉ ᑯᖓ ᐊᒻᒪ 

ᑲᓐᓯᓴᓐ ᑯᖓ ᐅᑭᐅᒻᒥ ᓯᑯᕙᒃᐳᒃ ᐃᒪᖃᕈᖕᓇᐃᕐᖢᑎᒃ. ᑕᒪᓇ ᐱᔪᑎᒋᑉᓗᒍ, ᐅᑭᐅᒻᒥ ᐃᖃᓗᖃᕈᖕᓇᐃᖅᐸᒃᐳᖅ 
ᑕᑉᑯᓇᓂ ᓯᓚᑕᓐᓂ ᓴᓐ ᑕᓯᖓᓂ ᐊᒻᒪ ᑕᓯᓗᒃᑕᒻᒥ ᑲᓐᕕᑦᑐ ᑕᓯᖓᓂ ᑕᒪᐃᓐᓂ. 

4) ᑕᑯᑲᓂᕐᓗᒍ ᐅᔭᕋᒃᑕᕆᐊᑉ ᐃᖏᕋᓂᖓ – ᓗᐱᓐ ᒍᓗᓯᐅᕐᕕᖓ ᐃᓂᖃᖅᑎᑕᐅᑉᓗᓂ ᐃᓗᐊᓂᓯᐅᖅᐳᖅ 
ᑲᓐᕕᑦᑐᑉ ᓄᓇᖓᑕ ᐱᕙᓪᓕᐊᓂᖓᓂ, ᐃᓚᒋᔭᐅᑉᓗᓐᓂ ᔨᐊᓗᓇᐃᕝ ᓄᓇᖁᑎᖓᑕ ᐅᔭᕋᖃᖅᑐᖅ ᓄᓇᐅᑉ 
ᐊᑕᓐᓂ ᖃᐃᖅᑐᖃᖅᖢᓂᓗ ᔅᓕᕝ ᐅᔭᕋᖃᕐᓂᖓᑕ ᓄᓇᖁᑎᖓᓐᓂ. ᐅᔭᕋᐃᑦ ᑕᒪᕐᒥᒃ ᐊᒃᑐᒐᐅᓯᒪᕗᑦ 
ᑲᓪᓗᒃᑕᐅᓐᓂᑯᒧᑦ ᐃᓚᖏᓪᓗ ᑕᐅᑦᑐᖏᑦ ᐃᓕᖁᓯᖏᑕ ᓇᒻᒪᒍᖕᓇᐃᖅᓯᒪᑉᓗᑎᒃ ᐅᑭᐅᓐᓂ ᐊᒥᓱᓂ 
ᖃᓄᐃᓕᔭᐅᓂᖏᓐᓄᑦ. ᓄᓇᐅᑉ ᐊᑕᓐᓂ ᐅᔭᕋᒃ ᐊᔨᖏᖏᑐᓂᒃ ᓴᓇᓯᒪᕗᖅ ᐅᑯᐊᖑᑉᓗᑎᒃ ᓯᑎᔪᑉᓗᑎᒃ 
ᐊᐅᒃᑕᐅᓂᑯᑦ ᐅᔭᕋᐃᑦ ᒪᕋᐅᔭᖅᑐᑦ, ᓯᐅᑦᔅᑐᓐ, ᔅᓕᑦ, ᒍᕆᕕᒃ ᐊᒻᒪ ᑯᐊᑦᓴᐃᑦ, ᐃᓚᖓᓗ ᕕᓚᐃᑦᖑᓗᓂ. 

ᓗᐱᓐ ᐅᔭᕋᒃᑕᕆᐊᕐᕕᖓ ᐃᓗᓕᖃᖅᐳᖅ ᐅᔭᕋᖕᓂᒃ ᓄᓇᐅᑉ ᐊᑕᓐᓂ ᕿᑎᐊᓂ ᐊᕕᒃᓯᒪᓂᖓ, ᑲᓇᖕᓇᖓᓂ 
ᐊᕕᒃᓯᒪᓂᖓ, ᑭᕙᑕᓂ ᐊᕕᒃᓯᒪᓂᖓ ᐊᒻᒪ L19 ᐊᕕᒃᓯᒪᓂᖓ, ᑕᒪᕐᒥᒃᓗ ᐃᓗᓕᖃᖅᖢᑎᒃ ᑲᔪᓯᔪᒻᒥᒃ ᑕᒪᕐᒥᒃ 
ᓇᓗᓇᐃᖅᓯᒪᔪᑦ ᑲᔪᓯᔪᒻᒥ, ᑲᑎᑎᖅᓯᒪᑉᓗᑎᒃ, ᓴᕕᒃᓴᓕᖅᑕᐅᓯᒪᑉᓗᑎᒡᓗ ᐃᓗᐊᓐᓂ ᑲᓐᕕᑦᑐᑉ ᓄᓇᖁᑎᖓᑐᑦ. 
ᑕᑉᓱᒪᓗ ᑕᑭᓂᖓ ᐊᖏᑎᒋᑉᓗᓂ 3,000 ᒥᑐᔅ ᐊᒻᒪ ᐃᑎᓂᖓ 1,500 ᒥᑐᔅᖑᑉᓗᓂ. 

ᐅᔭᕋᐃᑦ ᖃᐅᔨᓴᖅᑕᐅᓂᖓ ᑕᑯᑎᑦᓯᓯᒪᕗᑦ ᓴᕕᒃᓴᐃᑦ ᐱᑕᖃᕐᓂᖓ ᐊᕋᒍᓂᒃ 6­ᓂᒃ ᐅᔭᕋᒃᑕᕆᐊᕐᓗᑎᒃ 
ᐅᖓᑕᓂᓗ 2ᒥᓕᔭᓐ ᑕᓐᔅ ᓄᓇᒥᑦ ᓴᕕᒃᓴᒥᒃ ᑎᒍᓯᓗᑎᒃ ᐅᓗᑕᒪᑦ 950 ᑕᓐᔅᒥᒃ ᐅᔭᕋᒃᑕᕈᖕᓇᕐᓗᑎᒃ ᓴᕕᒃᓴᒻᒥᒃ 
ᓄᓇᒻᒥᑦ. 

ᐊᐅᒍᔅ 1980, ᐃᓱᒪᓕᐅᓚᐅᕐᒪᑕ ᑲᔪᓯᔪᒪᑉᓗᑎᒃ ᐱᕙᓪᓕᐊᓂᖓᓂᒃ ᓴᓇᔭᐅᓂᖓᓂᒡᓗ ᓗᐱᓐ 
ᐅᔭᕋᒃᑕᕆᐊᕐᕕᖓᑕ. ᐅᔭᖃᑦ ᐊᑐᖅᑕᐅᒐᓂᒃᓯᒪᔪᑦ ᓄᓇᐅᑉ ᐊᑕᓐᓂ ᐅᔭᕋᒃᑕᕆᐊᕐᕕᖕᒥᑦ ᐊᑐᒐᐅᓂᐊᖅᐳᑦ 
ᑐᖓᕕᐅᓗᑎᒃ ᐅᔭᕋᒃᑕᕆᐊᕐᕕᐅᑉ ᓯᖃᓕᑎᕐᕕᐊᓄᑦ ᐊᒻᒪ ᐊᑉᖁᒻᒧᑦ ᐅᔭᕋᒃᑕᕆᐊᕐᕕᖕᒥ. ᐊᕿᒃᑕᐅᓯᒪᓂᖓ 
ᐱᓕᕆᕕᐅᓂᐊᖅᑐᑉ ᐱᖁᑎᖏᑦ ᖃᖓᑕᓱᒃᑯᑦ ᑭᓯᐊᓂ ᑎᑭᑎᑕᐅᑕᕐᓗᑎᒃ ᐊᕿᒃᑕᐅᓯᒪᕗᖅ. ᐃᖃᓇᐃᔭᖅᑎᑦ 
ᑎᑭᑎᑕᐅᑕᕐᓂᖏ ᐱᓕᕆᕕᖕᒧᑦ ᐊᑐᕋᔭᕐᖢᑎᒃ ᖃᖓᑕᓱᒻᒥᒃ Convair 640, ᑕᒻᓇᓗ ᐅᓯᔪᖕᓇᕐᓗᓂ 7 ᒥᓕᔭᓐ 
ᐸᐅᓐᔅᓂᒃ ᓂᕿᓂᒃ ᐊᒻᒪ ᐱᖁᑎᓂᒃ ᓴᓇᓂᕐᒧᑦ ᑐᕋᖓᔪᓂᒃ ᓴᓇᔭᐅᓂᖓᓄᑦ ᑐᕋᕐᓂᐊᖅᑐᓂᒃ.  

ᓗᐱᓐ ᐅᔭᕋᒃᑕᕆᐊᕐᕕᖓ ᐃᖏᕋᓕᓚᐅᖅᐳᖅ ᐱᒋᐊᕐᓗᓂ 1982 ᑎᑭᓗᒍ 2005 ᓄᖃᖓᕙᒃᖢᓂᓗ 
ᐱᓕᕆᐊᖏᓐᓂᑦ ᔭᓄᐊᕆ 1998 ᐊᒻᒪ ᐃᐳᕈ 2000, ᐊᒻᒪ ᓱᓕ ᐊᑯᓂᖓᓂ ᐊᐅᒍᔅ 2003 ᐊᒻᒪ ᒪᑦᓯ 2004.  

ᐱᖏᐊᕐᓂᖓᓂ 1983 ᑎᑭᓗᒍ 1993, ᓗᐱᓐ ᐅᔭᕋᒃᑕᕆᐊᕐᕕᖓ ᐊᒡᓕᒋᐊᓚᐅᖅᐳᖅ ᐃᖏᕋᓂᖓᓗ 
ᐊᓯᐊᖑᖅᑎᑕᐅᑉᓗᓂ ᐊᖏᓂᖅᓴᒥᒃ ᐅᔭᕋᒃᑕᕆᐊᕐᓂᕐᒥᒃ ᓯᖃᓕᑎᕆᓂᕐᒥᒃᓗ 2,300 ᑕᓐᔅ ᐅᑉᓗᑕᒪᑦ 
ᐅᔭᕋᒃᑕᕆᐊᕈᖕᓇᓕᕐᓗᓂ. ᐅᔭᕋᒃᑕᕆᐊᕈᑎᑉ ᓱᑉᓗᓕᖓ ᓄᓇᒧᑦ ᐊᑎᖕᓂᖅᓴᒧᑦ ᐱᔪᖕᓇᖅᓯᑎᑕᐅᓚᐅᖅᐳᖅ 
ᐃᑎᓂᖃᖅᑐᒥᒃ 1,210 ᒥᑐᔅ ᓄᓇᐅᑉ ᐊᑕᓐᓄᑦ ᐃᓗᑐᖅᓯᒪᔪᕐᓗ ᐊᑐᒐᐅᓕᕐᓗᓐᓂ ᐊᕙᓗᖃᖅᖢᓂ 
ᐱᖁᑕᐅᓯᕕᐅᓕᕐᓗᓂ. ᑕᐃᑉᓱᒪᓂ ᐃᐳᕈ 2001, ᐱᕙᓪᓕᐊᓂᖓ ᓴᕿᑎᑕᐅᓚᐅᕐᒪᑦ ᐊᑯᓐᓂᖓᓂ 1050 
ᐅᒃᑐᕋᖅᑕᐅᓂᖓ ᐊᒻᒪ 1340 ᐅᒃᑐᕋᖅᑕᐅᓂᖓ. ᑕᒻᓇ ᐱᖁᑕᐅᔪᖅ ᐊᖏᔪᖅ ᐊᔪᖏᑎᑦᓯᓂᐊᕐᒪᑦ ᐅᔭᕋᖕᓂᒃ 
ᓯᖃᓕᑎᕈᑎᑉ ᐊᑕᓐᓂ ᐱᓕᕆᔪᖕᓇᕐᓂᐊᓗᓐᓂ, ᐃᑎᓂᖅᓴᒧᓪᓗ ᐊᑐᖃᑕᕐᓂᖅᓴᐅᓕᕐᓗᓂᓗ ᐅᔭᕋᒃᑕᕐᕕᒃ. ‐
15ᐳᓴᓐ ᒥᑭᓂᖅᓴᐅᓕᕐᓂᖓ ᑐᖓᕕᖓ ᐊᔪᖏᑎᑦᓯᔪᖅ ᐱᓕᕆᔪᑎᑦ ᐅᔭᕋᒃᑕᕆᐊᕐᕕᐅᑉ ᐃᓂᖓᓄᑦ 
ᑎᑭᑦᑐᖕᓇᕈᑕᐅᔪᑦ ᐅᖓᓯᖕᓂᖅᓴᐅᒧᑦ ᐊᔪᖏᓂᐊᕐᓕᕐᓗᑎᒃ ᑎᑭᓗᒍ 1560 ᒥᑐᔅ. ᐅᔭᕋᒃᑕᕆᐊᕐᕕᐅᑉ ᐊᑦᑎᓚᖓ 
ᐅᒃᑐᕋᒐᐅᓯᒪᕗᖅ 1550 ᒥᑐᔅ ᐊᑎᖕᓂᖓ. ᐃᓗᐊᓐᓂ ᑎᓯᒻᐱᕆ 1994, ᑕᑕᑎᖅᑕᐅᓯᒪᓂᖓ ᐱᐊᓂᒃᑕᐅᓚᐅᕐᒪᑦ, 
ᓄᓇᒥᒃ ᐃᑲᔪᑕᐅᓂᐊᖅᑐᖅ ᐅᔭᕋᒃᑕᕆᐊᕐᕕᖕᒥᒃ ᒥᑭᓂᖅᓴᐅᓕᕐᑎᑦᓯᓗᓂᓗ ᐅᔭᕋᒃᑕᕐᓂᑯᓂᒃ ᑲᑎᑕᐅᓯᒪᔪᓂᒃ 
ᐅᔭᕋᒃᑕᕐᓂᑯᑦ ᑲᑎᖅᓱᐃᕕᖓᑕ ᓄᓇᖁᑎᖓᓂ (TCA). 

ᐅᔭᕋᒃᑕᕆᐊᕐᕕᒃ ᐱᒋᐊᑲᓂᓚᐅᖅᐳᖅ ᒪᑦᔅ 2004 ᑎᑭᓗᒍ ᕕᕗᐊᕆ 2005. ᐅᔭᕋᒃᓂᒃ ᑲᑎᖅᓱᐃᕕᒃ ᐊᕋᖑᓐᓂ 
ᓄᖃᖅᐸᓕᐊᓂᖓᓂ, ᒪᑦᓯ 2004 ᑎᑭᓗᒍ ᕕᑉᕈᐊᕆ 2005, ᓴᕿᑎᑦᓯᓚᐅᖅᐳᖅ ᓴᓂᐊᓂ 1,200 ᑕᓐᔅ 
ᐅᑉᓗᑕᒪᑦ, ᒥᑭᓂᖅᓴᐅᑉᓗᑎᒃ ᐅᑭᐅᓐᓂ ᓯᕗᓂᖓᓂ. ᐅᔭᕋᒃᑕᕐᓂᖅ ᓄᖃᓚᐅᖅᐳᖅ 2005; ᑕᐃᑉᓱᒪᓂ, 
ᐅᔭᕋᒃᑕᕐᕕᒃ ᒥᐊᓂᕆᔭᐅᒋᐊᓕᓚᐅᖅᐳᖅ. ᑕᐃᑉᓱᒪᖓᑦ ᓱᓕ ᐱᓕᕆᕕᐅᓚᐅᖏᓚᖅ.  

5) ᐊᑐᕈᖕᓇᐃᖅᑎᑕᐅᓂᖓ ᐃᓕᖁᓯᖓᓄᑦ ᐅᑎᖅᑎᑕᐅᓂᖓ – ᑕᒻᓇ ᑭᖑᓪᓕᕐᒥᒃ ᐅᑯᐊᖅᑕᐅᓂᖓᑕ 
ᐅᑎᖅᑎᑕᐅᓂᖓᓗ ᓄᓇᐅᑉ ᐊᕿᒃᓱᖅᑕᐅᑉᓗᓂ ᑕᒪᕐᒥᒃ ᐱᓕᕆᔪᑎᓗᒃᑕᑦ ᐃᓕᔭᐅᓯᒪᔪᓪᓗ ᐅᔭᕋᒃᑕᕆᐊᕐᕕᖕᒧᑦ 
ᓄᖃᖅᑎᑕᐅᓂᐊᖅᐳᖅ, ᐊᓯᕙᖅᑕᐅᓗᑎᒡᓗ, ᐅᑎᖅᑎᑕᐅᓗᓂᓗ ᓄᓇᐅᑉ ᐊᑐᖅᑕᐅᓚᐅᕐᓂᖓ ᑎᑎᕋᖅᓯᒪᓂᖓ 
ᐃᒥᐅᑉ ᓚᐃᓴᖓᑕ ᐃᓗᐊᓐᓂ ᒪᓕᒡᓗᒍ. 

a. ᐅᔭᕋᒃᑕᕆᐊᕐᓂᖅ (ᓄᓇᐅᑉ ᐊᑕᓐᓂ) –  

ᓗᐱᓐ ᐅᔭᕋᒃᑕᕆᐊᕐᕕᖓ ᓄᓇᐅᑉ ᐊᑕᓐᓂ ᐅᑯᐊᖑᑉᓗᑎᒃ 1,210 ᒥᑐᔅ ᓇᑉᐸᖓᔪᖅ ᐊᒻᒪ 
ᓯᑐᕙᓪᓕᐊᔪᖅ ᐊᒻᒧᑦ ᐃᑎᓂᖓ 1,560 ᒥᑐᔅ. ᑐᒡᓕᐊ ᐊᒧᓕᕈᑦ ᐃᓕᔭᐅᓚᐅᕐᒪᑦ 2001­ᒥ 
ᐱᔪᖕᓇᕐᓗᓂᓗ ᐊᒧᓕᕐᓗᓂ 1,340 ᒥᑐᔅ. ᒪᓐᓇ ᐅᔭᕋᖕᓂᐊᕐᕕᐅᑉ ᐃᑎᓂᖓ 1,550 ᒥᑐᔅ. ᒪᕈᖕᓂᒃ 
ᐱᑕᖃᖅᐳᖅ ᓇᐸᔪᖕᓂᒃ ᐃᑎᖅᑕᕐᕕᐊᓂ ᓯᓚᒥᒃ ᓄᑕᒻᒥ ᐊᓂᐊᕕᒃᐊᑎᖅᑎᕆᕕᒡᓗ. ᐃᓚᒋᔭᐅᖕᒥᔪᖅ 
ᓄᓇᐅᑉ ᐊᑕᓐᓂ ᐅᔭᕋᖕᓂᐊᕐᕕᖕᒧᑦ ᓴᓇᕕᑦ, ᐃᑭᑦᑕᖅᑐᓕᐅᕈᑎᑦ ᐊᒻᒪ ᐅᔭᔭᕋᖕᓂᒃ ᓯᖃᓕᑎᕆᔪᑦ. 
ᐊᒧᓕᕈᑦ ᐊᒻᒪ ᓄᓇᐅᑉ ᐊᑕᓐᓂ ᐱᓕᕆᔪᑎᑦ ᐱᖅᑕᐅᓚᐅᖅᐳᑦ ᐅᔭᕋᖕᓂᐊᕐᕕᒃ ᒥᐊᓂᕆᔭᐅᓕᕐᒪᑦ 
ᐅᑯᐊᖅᑕᐅᓯᒪᓕᕐᒪᓪᓗ ᐊᕋᒍᖓᓐᓂ 2006. ᑕᒪᕐᒥᒃ ᐅᓗᕆᐊᓇᖅᑐᑦ ᐱᖁᑎᑦ ᐱᖅᑕᐅᑉᓗᑎᒃ 
ᓄᓇᐅᑉ ᐊᑕᓐᓂᑦ ᐱᓕᕆᕕᐅᓚᐅᖅᑐᒥᑦ. ᐱᓕᕆᔪᑕᐅᔪᑦ ᐃᓚᖏᑦ (ᓄᖑᑕᐅᑉᓗᑎᒃ) ᓄᓇᐅᑉ 
ᐊᑕᓐᓂᑦ ᐊᒻᒪ ᐊᒃᓴᓗᐊᓕᑦ ᐃᒪᐃᔭᒐᐅᑉᓗᑎᒃ ᐅᖅᓯᖅᑎᕈᑎᓂᑦ ᐅᖅᓱᖏᓐᓂᓪᓗ. 

ᓇᐸᖓᔪᑦ ᑕᑕᑎᖅᑕᐅᓂᐊᖅᐳᑦ ᓂᕐᔪᑎᓄᑦ ᐃᓄᖕᓄᓪᓗ ᐃᑎᖅᑕᐅᕕᐅᓂᐊᖏᒪᑕ. ᕿᑯᓕᐅᖅᓯᒪᔪᑦ 
ᑕᒪᕐᒥᒃ ᖃᖅᑕᐅᓗᓗᑎᒃ ᓄᖑᑕᐅᓂᐊᖅᐳᑦ ᓄᓇᐅᑉ ᐃᓕᖁᓯᖓ ᓇᒻᒪᑎᐊᖁᑉᓗᒍ ᐱᖅᑕᐅᓗᑎᒡᓗ. 
ᓴᓗᒪᐃᓕᓯᒪᔪᑦ ᓄᓐᓇᑦ ᐅᔭᖃᓗ ᐊᓂᑕᐅᓂᐊᖅᐳᑦ ᐃᖅᑐᐊᖅᓯᓕᖅᑎᑕᐅᓗᑎᒃ. ᑲᑎᑕᐅᓯᒪᑉᓗᑎᒃ 
ᐊᑐᐃᓐᓇᐅᔪᖕᓇᖅᑐᑦ ᓄᓇᐅᑉ ᐊᑕᓐᓂ ᑭᕙᑕᓐᓂ ᐃᓂᖃᕐᕕᐅᑉ ᐊᒡᔭᖅᑐᕐᕕᐅᓱᖅᑐᑦ ᓯᓚᒥᒡᓗ 
ᓄᑕᒻᒥᒃ ᐃᑎᖅᐸᓕᐊᔪᑕᐅᓱᖅᑐᑦ ᐃᓂᖁᖅᑐᓂᖃᖅᐳᑦ 75,066 m3 ᓄᓇᐅᑉ ᐊᑕᓐᓂ 
ᐃᓂᒋᔭᐅᔪᖕᓇᖅᑐᑦ. ᕿᑯᓕᐅᖅᓯᒪᔪᑦ ᓇᑉᐸᖓᔪᑦ ᑕᑕᑎᖅᑕᐅᓂᐊᖅᐳᑦ ᐅᔭᕋᖕᓂᒃ (ᑎᑭᓪᓗᒋᑦ 1.5 
ᒥᑐᔅ ᓄᓇᐅᑉ ᖃᖓᓂᑦ ᐃᓂᓪᓚᑎᐊᖁᑉᓗᒍ ᐊᒻᒪ ᑕᑕᑎᖅᑕᐅᓗᓂ 1.0 ᒥᑐᔅ ᑭᖓᐅᑉ 
ᓄᓇᖁᑎᖓᓂᑦ.  

ᓗᐱᓐ ᐅᔭᕋᒃᑕᕆᐊᕐᕕᖓ ᓴᕙᑕᐅᓚᐅᖅᐳᖅ, ᐅᑯᐊᖅᑕᐅᑉᓗᓂᓗ ᓄᓇᕋᕐᒥᒃ ᐅᔭᕋᖕᓂᒡᓗ 
ᐱᓇᐃᖅᑕᐅᑉᓗᓂᓗ ᐃᑎᖅᑕᐅᑕᐃᓕᓗᓐᓂ ᒥᐊᓂᕆᔭᐅᓂᖓᓂ ᐅᑯᐊᖅᑕᐅᓯᒪᓂᐊᕐᒪᑦ ᑭᑐᒥᐊᓄᑦ 
ᐃᑲᕈᑎᖓᓗ ᐱᓇᐃᖅᑕᐅᓯᒪᓕᕐᓗᓂ. 

b. ᑭᖓᐃᑦ ᓯᐅᕋᖅᑕᕐᕕᑦ –  

ᓯᐅᕋᖅ ᐊᒻᒪ ᓄᓐᓇ ᐊᑐᒐᐅᓂᐊᖅᐳᑦ ᐊᑉᖁᒻᒧᑦ ᑯᒡᕕᒡᒧᓪᓗ ᐅᔭᕋᒃᑕᕆᐊᕐᓂᑯᑦ ᐃᒪᖓᑕ ᐃᓂᖓ 
ᐱᖏᐊᕐᓂᖓᓂ 1995 ᐱᔭᐅᓚᐅᖅᐳᖅ ᕕᓐᒃᒐᔅ ᑕᓯᖓᑕ ᑭᖓᓐᓂᑦ. ᕕᓐᒃᑲᔅ ᑕᓯᖓᑕ ᑭᖓ 
ᐊᑐᒐᐅᑐᐃᓐᓇᕐᓂᐊᖅᐳᖅ ᓯᐅᕋᖅᑕᒐᐅᕙᒡᓗᓂ ᐅᔭᕋᒃᑕᕐᓂᑯᑉ ᑲᑎᖅᓱᐃᕕᖓᑕ ᓄᓇᖁᑎᖓᓄᑦ 
ᐃᓗᓕᖏᓐᓄᑦ ᐊᑐᒐᐅᓗᓂᓗ ᐅᑎᖅᑎᑕᐅᓂᖓᓄᑦ ᓄᓇᐅᑉ ᓗᐱᓐ ᐅᔭᕋᒃᑕᕆᐊᕐᕕᖓᓂ 
ᑎᑎᕋᖅᓯᒪᑉᓗᓂ ᐊᕕᒃᓯᒪᓂᖓ 4.0. ᐅᑯᐊᖅᑕᐅᓂᐊᕐᓂᖓᓂ, ᕕᓐᒃᒐᔅ ᑕᓯᖓᓂ ᑭᖓᖅ 
ᐊᕿᒃᓱᖅᑕᐅᓂᐊᖅᐳᖅ ᒪᓂᒃᓯᓕᒐᐅᓗᓂ ᐊᑐᒐᐅᓕᕐᓗᓂᓗ ᑯᒃᑕᐅᓂᐊᖅᑐᒧᑦ ᑯᒡᕕᐅᓗᓐᓂ.  

ᒪᕈᒃ ᓯᐅᕋᖅᑕᕐᕕᐅᔪᒃ; ᐊᑕᐅᓯ ᐃᓗᐊᓐᓂ ᐅᔭᕋᒃᑕᕐᓂᑯᑦ ᑲᑎᖅᓱᐃᕕᖓᑕ ᓄᓇᖁᑎᖓᓂ ᐊᒻᒪ 
ᐃᓚᖓ ᖃᓂᖓᓂ ᕕᓐᒃᑲᔅ ᑕᓯᖓᑕ ᑭᖓ, ᒥᑭᔪᑉᓗᑎᒃ ᐊᑐᒐᐅᖏᖢᑎᒡᓗ ᓯᕗᓂᕐᒥᓗ 
ᐊᑐᒐᐅᓚᖏᖢᑎᒃ ᐅᑯᐊᖅᑕᐅᕙᓪᓕᐊᓂᖓᓂ. 

c. ᐊᑐᕈᖕᓇᐃᕐᓂᑯᑦ ᐅᔭᕋᐃᑦ –  

ᐅᔭᕋᐃᑦ ᐊᑐᒐᐅᓚᐅᖅᑐᑦ ᑐᖓᕕᐅᑉᓗᑎᒃ ᐅᔭᕋᒃᑕᕆᐊᕐᕕᖕᒥ, ᐊᑉᖁᒻᒧᓪᓗ ᐃᓂᓚᒍᑕᐅᔪᑦ 
ᑕᓯᓕᐅᖅᐸᓕᐊᓂᖏᓐᓄᓪᓗ ᐊᑐᒐᐅᔪᑦ ᒥᑦᑕᕐᕕᖕᒧᓪᓗ ᒪᓂᒃᓯᓕᕈᑕᐅᔪᑦ ᐊᒻᒪ ᐱᖁᑎᑦ 
ᐃᓂᓪᓚᒡᕕᖓᓐᓄᑦ ᐊᑐᒐᐅᔪᑦ ᐃᒡᓗᕐᔪᐃᓪᓗ ᑐᖓᕕᖏᓐᓄᑦ ᐊᕿᒃᓱᕈᑕᐅᓂᐊᖅᑐᑦ. ᐅᔭᕋᐃᑦ 

ᐊᑐᖏᓕᖅᑐᑦ ᐊᖏᓂᖓᑦ ᓄᓇᐅᑉ ᖃᖓᓂᑦ ᑕᒪᓐᓂ 1,000,000 ᒥᑐᔅ3. ᐅᔭᕋᒃᑕᕆᐊᑦ ᑭᓯᐊᓂ 
ᐅᔭᕋᖕᓂᒃ ᑲᑎᖅᓱᐃᖏᑕᐃᓐᓇᖅᐳᑦ ᓱᓇᒥᐊᓄᓪᓗ ᐊᑐᖅᖢᑎᒃ ᐅᔭᕋᖕᓂᒃ ᐱᐅᓗᐊᖏᓂᖏᓐᓄᑦ.  

ᐅᔭᕋᐃᑦ ᖃᐅᔨᓴᖅᑕᐅᓂᖏᑕ ᖃᓄᐃᑐᓂᖏᑦ ᐊᑐᐊᓂᒃᓯᒪᔪᑦ ᓇᓗᓇᐃᖅᓯᒪᕗᖅ ᐊᕕᒃᓯᒪᓂᖓᓂ 
Error! Reference source not found.. ᐊᕙᑎᐅᑉ ᖃᐅᔨᓴᖅᑕᐅᓂᖓ ᐊᕋᒍᒻᒥ 2006 ᐊᒻᒪ 
2017 ᓇᓗᓇᐃᖅᓯᓚᐅᖅᐳᑦ ᑎᑭᓪᓗᒍ 67% ᐊᑐᒐᐅᖏᑐᑦ ᐅᔭᕋᐃᑦ ᓇᓗᓇᐃᖅᑕᐅᓯᒪᕗᑦ 
ᓄᖑᓴᐃᕙᒃᑐᓂᒃ ᐃᓗᓕᖃᕐᒪᑕ (PAG) ᑕᑉᑯᐊᓗ ᓯᐃᒪᒃᑎᖅᑕᐅᓚᐅᖅᐳᑦ ᐅᔭᕋᒃᑕᕆᐊᕐᕕᖕᒥ. 
ᑎᐊᓐᓇᐃᑎᓪᓗᒍ, ᑐᕋᒐᕆᔭᖏᑦ ᐅᑎᖅᑎᑕᐅᓂᖏᑕ ᐅᔭᕋᒃᑕᕐᓂᑯᑦ ᑲᑎᓗᐊᖅᑕᐃᓕᓂᕐᒧᑦ 
ᐊᑐᐊᓂᒃᓯᒪᔪᑦ ᐅᔭᕋᐃᑦ ᐊᒻᒪ ᑕᓯᑦ ᐃᒥᒃᓴᐅᓂᐊᖅᑐᑦ ᐱᓕᕆᕕᖕᒧᑦ.  

ᐅᑯᐊᖅᑕᐅᕙᓕᐊᓂᖓᓂ, ᐊᑐᕈᖕᓇᐃᕐᓂᑯᑦ ᐅᔭᕋᐃᑦ ᐃᓗᓕᖃᖅᐳᑦ ᐊᖏᔪᐊᓗᖕᓂᒃ As, CN, or 
PbNO3 ᐊᓂᑕᐅᓂᐊᖅᐳᓪᓗ ᓱᑉᓗᓕᖕᓄᑦ ᕿᑯᖑᖅᑎᑕᐅᓗᑎᒡᓗᓐᓂᑦ. ᐊᑐᐊᓂᖕᓂᑯᑦ ᐅᔭᕋᐃᑦ 
ᐱᓕᕆᕕᐅᔪᒥᑦ ᐊᓂᑕᐅᓂᐊᖅᐳᑦ ᓱᑉᓗᓕᖕᒧᑦ ᕿᑯᖑᖅᑎᑕᐅᓗᑎᒡᓗᓐᓂᑦ ᐊᑕᑯᓄᓪᓗ ᐅᕙᓗᓐᓂᑦ 
ᐅᔭᕋᐃᑦ ᐊᑐᖏᑐᑦ ᐊᑕᑯᕐᕕᖓᓐᓄᑦ ᐊᒡᔭᖅᑕᐅᓗᑎᒃ. ᐃᒥᖅ ᐅᔭᕋᒃᑕᕆᐊᕐᓂᑯ ᓄᓇᒥᓯᐅᖅᑐᖅ 
ᓯᕐᓗᐊᕐᒧᑦ ᐃᓕᔭᐅᓂᐊᖅᐳᖅ ᓯᒥᒃᑕᐅᓗᓂᓗ 1.0 ᒥᑐᔅ ᑭᖓᐅᑉ ᓯᐅᕋᖓᓂᒃ ᓯᐅᕋᖅᑕᖅᓯᒪᔪᒥᒃ. 

d. ᐅᔭᕋᒃᑕᕐᓂᑯ ᐊᓂᑕᐅᔪᑦ ᐃᓂᖃᕐᕕᖓ –  

ᐅᖃᖅᓯᒪᓂᖓ ᐊᕕᒃᓯᒪᓂᖏᓐᓂ Error! Reference source not found. ᐊᒻᒪ Error! 
Reference source not found., ᐅᔭᕋᒃᑕᕆᐊᕐᓂᑯᑉ ᐃᒪᖓ ᓗᐱᓐᒥ ᓴᕕᒃᓴᓂᒡᓗ ᑲᑎᖅᓱᐃᓂᑯ 
ᐃᓕᔭᐅᓚᐅᖅᐳᑦ ᐃᓂᖃᕐᕕᐅᔪᓄᑦ ᓗᐱᓐ ᐅᔭᕋᒃᑕᕐᓂᑯᑦ ᑲᑎᖅᓱᐃᕕᖓᑕ ᓄᓇᖁᑎᖓᓂ. ᒪᓕᒐᕐᓂᒃ 
ᒪᓕᒃᖢᑎᒃ ᐅᔭᕋᒃᑕᕆᐊᕐᓂᑯᑦ ᐃᒪᖁᑎᖓᑕ ᓄᓇᖁᑎᖓ 2004 ᑭᖑᓪᓕᕐᒥᒃ ᕿᒪᒃᑕᐅᓂᖓᓄᑦ 
ᐅᑎᖅᑎᑕᐅᓂᖓᓄᓪᓗ ᐸᕐᓇᐅᒻᒥ (Kinross 2005), ᓄᖑᐊᓐᓂ 2017 ᓴᓇᔭᐅᓂᖓᑕ, 1.0 ᒥᑐᔅ 
ᑭᖓᕐᒥᒃ ᓯᐅᕋᖅᑕᕐᓂᑯ ᐱᐊᓂᒃᑕᐅᓯᒪᓕᕐᒪᑦ ᐊᖏᓂᖃᖅᖢᓂ 1,311,500 ᒥᑐᔅ2 ᓄᐃᑕᔪᓄᑦ 
ᑯᕕᔭᖅᑐᕐᕕᖕᓄᑦ. ᓄᖑᐊᓐᓂ 2017, ᕿᒪᒃᑕᐅᔪᖃᕐᓂᐊᖅᐳᖅ ᖃᓂᑕᖓᓂ 123,500 ᒥᑐᔅ2 
ᓄᐃᑕᑉᓗᑎᒃ ᑯᕕᔭᖅᑐᕐᓂᑯᑦ ᐃᓂᖃᕐᕕᖕᒥ 5 ᐊᒻᒪ 86,000 ᒥᑐᔅ2 ᐃᓂᖃᕐᕕᖕᒥ 3. ᓗᐱᓐ 
ᐅᔭᕋᒃᑕᕆᐊᕐᕕᖓ ᐃᓱᒪᓕᐅᖅᓯᒪᕗᖅ ᑕᓗᒥᒃ ᐃᓕᓯᔪᒪᑉᓗᑎᒃ ᐊᐅᔭᖓᓂ ᐃᓱᐊᓐᓂ 2019 
ᐃᓚᐅᓂᐊᕐᓗᓂ ᒥᐊᓂᕆᔭᐅᓂᖓᓄᑦ.  

ᐅᔭᕋᒃᑕᕐᓂᑯᑦ ᑯᕕᓐᓂᑯᖏᑦ ᓱᑉᓗᓕᖓ ᐱᖅᑕᐅᓂᐊᖅᐳᖅ ᓴᐅᔭᐅᓗᓂᓗ ᐊᑕᑯᕐᕕᖕᒥ. 
ᓴᓗᒻᒪᖅᓴᐃᕕᒃ ᓯᖁᑉᑎᒐᐅᓂᐊᖅᐳᖅ ᐊᒻᒪ ᓯᖁᑉᑎᕐᓂᑯᖏᑦ ᐊᑕᑯᓄᑦ ᓴᐅᔭᐅᓗᑎᒃ. 
ᖃᐅᔨᓴᖅᑕᐅᓂᖏᓐᓄᑦ ᐊᑐᕐᓂᐊᖅᑐᑦ ᐃᓕᔭᐅᓂᐊᖅᐳᑦ ᑲᔪᓯᔪᒻᒥᒃ ᐱᓕᕆᕕᐅᓚᐅᖅᑐᖅ 
ᖃᐅᔨᓴᒐᐅᓂᐊᕐᒪᑦ.  

ᐅᑯᐊᖅᑕᐅᕙᓕᐊᓂᖓᓄᑦ ᐊᑐᓕᖅᑎᑕᐅᓂᖏᑦ, ᐃᒥᐅᑉ ᖃᐅᔨᓴᖅᑕᐅᓂᖓ ᑯᕕᔭᖅᑐᕐᕕᐅᑉ 
ᓄᓇᖁᑎᖓᓂ ᐃᒪᖁᒻᒥᒃ ᐃᓪᓕᕆᔭᐅᓂᐊᖅᐳᑦ ᓚᐃᒻᒥᒃ ᐊᒻᒪ ᑯᕕᔭᐅᓗᓐᓂ ᑕᓯᕐᒧᑦ ᐊᑦᑎᖕᓂᖅᓴᒧᑦ. 
ᐅᑯᐊᖅᑕᐅᓂᖓᑕ ᑯᒃᑕᕐᕕᖏᑦ ᓴᓇᔭᐅᓂᐊᖅᐳᑦ ᐃᒪᐅᓯᕕᒃ 1A ᐊᒻᒪ J ᐃᒪᐅᓯᕕᖓ ᐃᓗᐊ 
ᐊᓕᒃᑕᐃᓕᔪᒻᒥᒃ ᐃᓪᓕᕆᓯᒪᓂᐊᕐᓗᑎᒃ. ᐅᔭᕋᒃᑕᕐᓂᑯᑦ ᐃᒥᖓᑕ ᑯᕕᑕᕐᓂᑯᖏᑦ ᑕᓯᕐᓂ ᐱᑕᖃᖅᐸᑕ 
ᐃᒪᖃᓗᐊᖏᑎᓪᓗᒍ, ᑕᒪᕐᒥᒃ ᐅᓕᒃᑕᐅᓂᐊᖅᐳᖅ 1.0 ᒥᑐᔅ ᑭᖓᐅᑉ ᓯᐅᕋᖓᓂᒃ ᓄᑕᐅᓗᑎᒡᓗᕙ 
ᐅᓕᒃᑕᐅᓯᒪᔪᒧᑦ. 

e. ᓯᖃᓕᑎᕆᕕᐅᑉ ᐃᓗᐊ –  

ᑕᒪᕐᒥᒃ ᓴᕕᒃᓴᐃᑦ ᐊᑐᖅᑕᐅᓚᐅᖅᑐᑦ ᑲᑎᑕᐅᕕᖓᓂ ᐅᔭᕋᖕᓂᐊᕐᓂᑯᑦ ᐃᓚᐅᖏᓗᓂ ᓚᐃᒻᒥᒃ 
ᐊᐅᓚᖅᑎᑕᐅᓗᑎᒃ ᒥᐊᓂᕆᔭᐅᓂᖓᓄᑦ ᐊᒻᒪ ᐊᕿᒃᓱᒐᐅᓂᖓᓄᑦ ᐱᓕᕆᐊᖑᑎᓪᓗᒍ. ᑲᑎᖅᓱᐃᕕᒃ 
ᐅᔭᕋᒃᑕᕆᐊᕐᓂᑯᓂᒃ ᐃᓗᐊ ᐃᕐᒥᒃᑕᐅᓚᐅᖅᐳᖅ ᒍᓗᓂᒃ ᓇᓂᓯᕕᐅᓇᔭᕐᓂᖓᓂᒃ (ᑕᑯᒃᓴᐅᓱᕐᒪᑕ 

ᒍᓗᑦ ᐱᓕᕆᐊᖑᑎᓪᓗᒋᑦ) ᐊᓯᖏᓪᓗ ᓱᕈᕐᓇᖅᑐᒃᓴᑦ (ᐃᓚᖁᑎᑦ ᐊᑐᖅᑕᐅᓂᖏᓐᓂᑦ) ᑕᒪᕐᒥᒃ 
ᐱᖅᑕᐅᓚᐅᕐᒪᑕ ᑎᕗᓂᖓᓂ ᐊᐅᓚᖅᑎᑕᐅᑉᓗᑎᒡᓗ ᒥᐊᓂᕆᔭᐅᓂᐊᕐᒪᑕ ᐱᓕᕆᐊᖑᑎᓪᓗᒋᑦ. 

ᑲᑎᖅᓱᐃᕕᑦ ᓯᖁᑉᑎᒐᐅᓗᑎᒃ; ᑲᑎᑕᐅᓗᑎᒡᓗ ᐊᑦᑎᒃᓯᓕᖅᓯᒪᔪᒧᑦ ᓯᐅᕋᖅᑕᕐᕕᖕᒧᑦ ᕿᑯᕐᒥᒃ 
ᐅᓕᒃᑕᐅᓕᕐᓗᑎᒃ. ᐊᑐᑲᓂᕈᖕᓇᖅᑐᑦ ᐱᖁᑎᑦ ᑲᑎᑕᐅᓂᐊᖅᐳᑦ ᑕᓴᒧᖓᓗ ᖃᑉᓗᓇᑦ ᓄᓇᖓᓐᓄᑦ 
ᐊᐅᓚᖅᑎᑕᐅᓗᑎᒃ. ᕿᑯᐃᑦ ᑐᖓᕕᐅᔪᑦ ᓯᖁᒥᑕᐅᓗᑎᒃ ᓯᖃᓕᑕᐅᓗᑎᒡᓗ ᐃᓂᖏᓐᓂ 
ᓴᐅᔭᐅᓂᐊᖅᐳᑦ 0.3 ᒥᑐᔅ ᓯᐅᕋᕐᒧᑦ. ᓱᕈᕐᓇᖅᑐᖃᖅᑐᑦ ᐱᖁᑎᑦ ᒥᐊᓂᕆᔭᐅᑎᐊᕐᓗᑎᒃ 
ᐊᓂᑕᐅᓂᐊᖅᐳᑦ ᐊᑕᑯᕐᕕᖕᒧᑦ.  

f. ᐊᑕᑯᕐᕕᒃ ᐊᓯᖏᓪᓗ ᐊᑕᑯᓂᒃ ᐃᓂᖃᕐᕕᑦ –  

ᐊᑕᑯᑦ ᒥᐊᓂᕆᔭᐅᓂᖏᓐᓄᑦ ᐊᑐᒐᐅᓂᐊᖅᑐᖅ ᐅᔭᕋᒃᑕᕆᐊᕐᕕᖕᒥ ᐅᑯᐊᖑᓂᐊᖅᐳᑦ: ᐃᑭᑎᑦᓯᕕᒃ, 
ᐊᑐᓚᐅᐱᓪᓚᖕᓂᐊᖅᑐᖅ “ᐊᑕᑯᕐᕕᒃ” (ᐊᑐᕈᖕᓇᐃᖅᑐᓄᑦ ᐅᖅᓱᓯᕕᖕᓄᑦ, ᐃᒡᓗᕐᔪᐊᕐᕕᓂᕐᓄᑦ, 
ᐱᖁᑎᓄᓪᓗ) ᐅᓗᕆᐊᓇᖏᑐᖅ ᐊᑕᑯᕐᕕᒃ, ᒪᕈᒃ ᐃᑭᑎᑦᓯᕕᒃ (ᑐᒃᓯᕋᖅᑕᕐᓗᓂ ᐃᓄᓕᕆᔨᑐᖃᑯᓐᓄᑦ 
ᐅᑭᐅᑕᒪᑦ) ᐊᒻᒪ ᐅᖅᓯᖅᑎᕈᑎᕕᓂᕐᓂᒃ ᐊᑐᕈᖕᓇᐃᖅᓯᒪᔪᓂᒃ ᐊᑕᑯᕐᕕᒃ. ᐊᑕᑯᑦ ᐊᓂᑕᐅᓂᕐᒥᒃ 
ᐊᔪᖅᑕᐅᔪᑦ ᒪᓐᓇᐅᔪᒻᒥ ᑲᑎᑕᐅᑎᐊᖅᓯᒪᒐᓗᐊᕐᓗᑎᒃ ᓴᓂᕙᒐᐅᕙᖕᓂᐊᖅᐳᑦ ᓂᕐᔪᑎᓄᓪᓗ 
ᐊᑐᐃᓐᓇᐅᖏᓪᓗᑎᒃ ᐊᒻᒪ ᐊᑕᑯᓄᑦ ᓇᒃᓯᐅᑎᔭᐅᓕᕐᓗᑎᒃ ᔨᐊᓗᓇᐃᒻᒧᑦ ᓄᓇᓯᐊᕐᒧᒃ.  

ᐊᑐᑲᓂᕈᖕᓇᖅᑐᑦ ᐱᓗᐊᖅᑐᒥᒃ ᓂᕿᑦ ᐳᖏᑦ ᐃᒥᒐᕐᓂᑯᓪᓗ ᑲᑎᑕᐅᓗᑎᒃ ᖃᑉᓗᓇᑦ ᓄᓇᖓᓐᓄᑦ 
ᐊᐅᓚᖅᑎᑕᐅᕙᒡᓗᑎᒃ ᑕᓴᒪᓐᓂ ᐱᓕᕆᐊᕆᔭᐅᓂᐊᕐᓗᑎᒃ. 

ᐊᑕᑯᑦ ᐅᓗᕆᐊᓇᖏᑐᑦ ᐊᓂᑕᐅᑕᕐᓂᐊᖅᐳᑦ ᐊᑕᑯᕐᕕᖕᒧᑦ ᐃᓚᖃᕐᓗᑎᒃ ᐃᑯᐊᓚᖅᑎᑕᐅᓂᑯᕕᓂᑦ 
ᐱᖅᑕᐅᓗᑎᒃ ᐃᑯᐊᓚᒃᑎᑕᐅᓂᖏᓐᓂᑦ. ᐅᔭᕋᒃᑕᕐᓂᑯᑦ ᐊᑐᒐᐅᓂᐊᕐᒪᑕ ᑕᑕᑎᕈᑕᐅᓗᑎᒃ ᐊᒻᒪ 
ᑯᒃᑎᑕᐅᓂᖓᑕ ᑲᔪᓯᑎᐊᕈᑎᒋᔭᐅᓗᑎᒃ. ᐅᓗᕆᐊᓇᖏᑐᑦ ᐃᑯᐊᓚᒍᓇᖏᑐᓪᓗ‐ᐊᓂᑕᐅᔪᒃᓴᑦ 
(ᓴᕕᕋᔭᐃᑦ, ᐃᓪᓚᐅᔪᑎᒃᓴᑦ, ᐃᑯᐊᓚᒍᖕᓇᖏᑐᑦ) ᐊᓂᑕᐅᓱᓚᐅᕐᒪᑕ ᐊᑕᑯᕐᕕᖕᒧᑦ ᓴᐅᔭᐅᑉᓗᑎᒡᓗ 
ᐅᔭᕋᒃᑕᕆᐊᕐᓂᑯᓂᑦ ᐱᓕᕆᓐᓇᐅᑎᓪᓗᒍ ᓴᓇᑕᐃᓕᑉ ᐊᑯᓐᓂᖓᓂ. ᐊᑕᑯᑦ ᑕᒪᕐᒥᒃ ᑕᓗᔭᐅᓂᐊᖅᐳᑦ 
ᓴᐅᕙᐅᓂᐊᖅᐳᓪᓗ ᐊᑐᖅᑕᐅᓂᖏᓐᓂ. 

ᑕᒪᕐᒥᒃ ᐅᓗᕆᐊᓇᖅᑐᑦ ᑭᓯᐊᓂ ᐊᑕᑯᒐᐅᓚᖏᑐᑦ, ᒥᖑᐊᑦ, ᐃᓚᖁᑎᑦ ᐅᖅᓯᖅᑎᕈᑎᑦ ᒐᓚᐃᑯᓪᓗ 
ᑭᓯᐊᓂ ᓄᓇᖁᑎᒋᔭᐅᔪᒧᑦ ᐃᓕᔭᐅᓂᐊᖅᐳᑦ ᑐᖁᖅᑕᐅᓗᑎᒃ ᐊᒻᒪ ᐊᐅᓚᖅᑎᑕᐅᓗᑎᒃ ᐊᑕᑯᕐᕕᖕᒧᑦ 
ᖃᑉᓗᓇᑦ ᓄᓇᖓᓐᓄᑦ. 

ᐅᔭᕋᒃᑕᕆᐊᕐᕕᒃ ᐊᖏᓗᐊᖏᑐᒥᒃ ᐊᑕᑯᕐᕕᖕᒥᒃ ᐊᑐᖅᐸᒃᐳᖅ ᐊᑕᑉᓗᓂᓗ ᐊᓇᐃᑦ 
ᑯᕕᔭᖅᑐᕐᕕᖓᓐᓄᑦ. ᐊᑕᑯᑦ ᑲᑎᑕᐅᓂᐊᖅᑐᑦ ᐊᖏᓂᕆᓂᐊᖅᑕᖓᑦ (ᐅᓗᕆᐊᓇᖏᑐᑦ, 
ᕿᔪᕋᓗᐃᑦ ᐅᓗᕆᐊᓇᓗᐊᖏᑐᓪᓗ) ᑲᑎᑕᐅᓂᐊᖅᐳᑦ ᐅᑯᐊᖅᑲᑕᐅᕙᓕᐊᓂᖓᓂ, ᐃᒡᓗᕐᔪᐃᑦ 
ᓯᖁᑉᑎᒐᐅᓂᖏᓐᓂ, ᐃᓗᓕᖏᑦ ᐅᑯᐊ ᐅᖅᓱᓯᕕᑦ, ᓱᑉᓗᓕᑦ ᐊᓯᖏᓪᓗ ᐊᖏᓂᖃᕐᓂᐊᖅᐳᑦ 
55,290 ᑭᐅᐱᒃ ᒥᑐᔅ. ᓴᕕᕋᔭᐃᑦ ᐊᑐᕈᖕᓇᐃᕐᓂᑯᑦ ᐊᑕᑯᖅᑕᐅᓂᐊᖅᑐᑦ ᐊᖏᓂᖃᕆᐊᖃᖅᐳᑦ 
20,000 ᑭᐱᒃ ᒥᑐᔅᒥᒃ ᓯᐅᕋᕐᒥᒃ ᓄᓇᐅᑉ ᖃᖓᓂᓯᐅᕐᓂᐊᖅᑐᒥᒃ ᐃᓂᓪᓚᒃᑎᑕᐅᓯᒪᓗᓂᓗ 
ᐊᑐᐃᓐᓇᐅᓂᐊᕐᓗᓂ. ᐅᓗᕆᐊᓇᖅᑐᓂᒃ ᐊᑕᑯᖅᑕᕐᓂᐊᖏᐳᑦ ᐱᖁᑎᑦ ᐊᑕᑯᖏᓐᓄᑦ.  

ᑐᕋᒐᕆᔪᒪᔭᖓᑦ ᑐᑭᓂᑎᐊᕐᓗᒍ ᓯᖁᑉᑎᒐᐅᓐᓂᑯᑦ ᐊᖏᓗᐊᖏᑐᒥᒃ ᐃᓂᖃᖅᑎᑕᐅᖁᑉᓗᒋᑦ 
ᐊᑐᐃᓐᓇᐅᖁᑉᓗᒋᑦ ᒥᑭᓕᑎᒐᐅᓗᑎᒡᓗ ᓯᖃᓕᑎᖅᑕᐅᓗᑎᒃ ᑭᓯᐊᓐᓂ ᓄᓇᒥᒃ ᐊᒃᑐᐃᓗᐊᖏᓗᑎᒃ 
ᓄᑕᒻᒥᒃ ᐊᑕᑯᕐᕕᖕᒥᒃ ᓴᓇᔪᖃᕈᒪᕗᖅ ᑭᕙᑕᓐᓂ ᓂᒋᐊᓂᓗ ᖁᑦᓯᖕᓂᖅᓴᐅᑉ ᐊᓇᕐᓄᑦ ᑯᕕᕕᖓᓂᑦ. 
ᑕᒻᓇ ᐅᔭᕋᒃᑕᕆᐊᕐᕕᒃ ᐊᑦᑎᖕᓂᕐᒥᓯᐅᖅᑐᖅ, ᐊᑐᐃᓇᐅᑉᓗᓂ ᖃᐅᔨᓴᒐᐅᔪᖕᓇᕐᓗᓂᓗ.  

ᐱᖁᑎᑦ ᐊᑐᒐᐅᔪᑦ –  

i. ᐃᒡᓗᖁᑎᑦ ᓯᓂᒃᑕᕐᕕᓪᓗ 

ᓯᓂᒃᑕᕐᕕᑦ ᓯᖁᒥᑕᐅᓂᐊᖅᐳᑦ, ᓯᖁᒥᓂᑯᖏᓪᓗ ᐊᑕᑯᓄᑦ ᐊᒡᔭᖅᑕᐅᓗᑎᒃ.  

ii. ᑕᓯᕐᒥᑦ ᐃᒥᖃᕐᕕᒃ 

ᐱᓕᕆᕕᐅᑉ ᐃᒥᖃᕐᕕᖓ ᑲᓐᕕᑦᑐ ᑕᓯᖓᓂᑦ ᐱᓂᐊᖅᐳᖅ ᐅᖓᓯᖕᓂᖓ 1.5 ᑭᓚᒥᑐᔅ 
ᐅᔭᕋᒃᑕᕆᐊᕐᕕᖕᒥᑦ. ᑐᓚᒃᑕᕐᕕᒃ ᐅᔭᕋᖕᓄᑦ ᑕᓯᕐᒥ ᐃᒥᕐᒥᒃ ᒥᓗᑲᕐᕕᓕᒃ ᐊᒻᒪ 
ᐃᒃᓴᕐᕕᖃᖅᖢᓂ. 

ᑕᒻᓇ ᐃᒥᕐᒥᒃ ᒥᓗᖃᕐᕕᒃ ᐊᑐᕈᖕᓇᐃᖅᑎᑕᐅᓚᐅᖅᐳᖅ 2006; ᒥᐊᓂᕆᔭᐅᓂᖓᓄᑦ 
ᒪᓕᒐᐅᓚᐅᕐᒪᑦ. ᒪᓐᓇᐅᔪᖅ, ᐃᒥᖅ ᑲᓐᕕᑐᑉ ᑕᓯᖓᓂᑦ ᐱᔭᐅᑕᖅᑐᖅ ᐊᒻᒪ ᐃᒪᐅᓯᕕᖕᓄᑦ 
ᑯᕕᔭᐅᑉᓗᓐᓂ ᐃᒡᓗᕐᔪᐊᕐᓄᑦ ᐊᑐᒐᒃᓴᐅᓂᐊᕐᓗᓐᓂ. ᐃᒥᐅᑉ ᑯᕕᕕᖓ ᐱᖅᑕᐅᓂᐊᖅᐳᖅ 
ᐅᑯᐊᖅᑕᐅᓂᖓᓂ; ᑭᓯᐊᓂ ᐅᔭᕋᐃᑦ ᐊᑕᑐᐃᓐᓇᕐᓂᐊᖅᐳᑦ ᐊᑐᒐᐅᔪᒪᕐᓂᖏᓐᓄᑦ 
ᓯᕗᓂᕐᒥ. 

iii. ᓄᖑᑎᑦᓯᓱᖅᑐᑦ ᐃᓂᖃᕐᕕᖓᑦ 

ᑕᒻᓇ ᐱᓕᕆᕕᐅᔪᖅ, ᓴᕕᖕᒥᒃ ᓴᓇᔭᐅᓯᒪᑉᓗᓂ ᐃᒡᓗᕐᔪᐊᖅ, ᑕᒻᓇ ᐃᒡᓗᕐᔪᐊᖅ 
ᐅᕙᓂᓯᐅᖅᑐᖅ ᐅᔭᕋᒃᑕᕐᓂᑯᕕᓂᕐᓄᑦ ᐃᓂᒋᔭᐅᔪᖅ ᑕᓯᖓᑕ 1 ᐊᒻᒪ 2, ᓂᒋᐊᓐᓂ J‐
ᐃᒪᖃᐅᑎᑉ. ᐊᑐᒐᐅᓱᓚᐅᖅᐳᖅ ᐊᑯᑉᓕᖁᑎᓄᑦ (ᐃᓚᖁᑎᑦ ᐊᒻᒪ ᓚᐃᒻ) ᐃᒥᐅᑉ 
ᐃᓚᖁᑎᖏᓐᓄᑦ ᐱᒋᐊᕐᕕᖓᓐᓂ ᐱᓕᕆᐊᖑᔪᑉ 1990 ᐊᑐᖅᑎᓗᒋᑦ ᓄᖃᖓᓕᖅᑐᖅ 
ᐱᒋᐊᕐᓗᓂ 1996. ᑕᒻᓇ ᐱᓕᕆᕕᐅᔪᖅ ᐃᓚᖓ ᓄᖃᖅᑎᑕᐅᓯᒪᓕᖅᐳᖅ. ᐃᓚᖏᑦ 
ᐃᓗᓕᖏᑦ ᐃᒥᕐᒧᑦ ᐃᕈᖅᑐᖅᑕᐅᓯᒪᓕᖅᐳᑦ ᐊᑐᒐᐅᒐᓂᖕᒪᑕ. ᑕᒻᓇ ᐱᓕᕆᕕᒃ 
ᓯᖁᑉᑎᒐᐅᓂᐊᖅᑐᖅ ᐊᒻᒪ ᐊᑕᑯᓄᑦ ᐃᓕᐅᖃᒐᐅᓗᑎᒃ. 

iv. ᖃᖅᑕᖅᑐᑦ ᐃᓂᖓᑦ 

ᖃᖅᑕᖅᑐᖃᕐᕕᒃ ᐃᓂᖃᖅᑎᑕᐅᕗᖅ 2 ᑭᓚᒥᑐᔅ ᑭᕙᑕᓐᓂ ᐅᔭᕋᒃᑕᕐᓂᑯᕕᓂᕐᓄᑦ ᐊᒻᒪ 
ᐃᓂᒋᔭᐅᔪᖅ ᓴᕕᖕᓂᒃ 2­ᓂᒃ‐ᐊᕙᓗᐊ ᓴᕕᐅᑉᓗᓂ ᐃᒡᓗᕐᔪᐊᑉ ᐃᓂᒋᔭᐅᔪᖅ ᐊᒧᓂᐊ 
ᓇᐃᑐᕆᑦ/ᐅᖅᓱᐊᓗᖕᒧᑦ (ANFO) ᓯᕐᓗᐊᖑᑉᓗᓂ ᐊᒥᓱᑉᓗᑎᒃ ᐃᓂᒋᔭᐅᔪᑦ ᖃᖅᑕᖅᑐᑦ 
ᐃᓚᖁᑎᖏᓐᓄᑦ‐ᐃᓂᒋᔭᐅᔪᑦ ᖃᖅᑕᖅᑐᑦ ᐃᓚᖁᑎᖏᓐᓄᑦ. ᒪᓐᓇ ᑭᓯᐊᓂ 
ᖃᖅᑕᖅᑐᖅᑕᖃᖏᑐᖅ ᐱᓕᕆᕕᖕᒥ ᐊᒻᒪ ᐱᑕᖃᖏᖢᓂ‐ᐱᖁᑕᐅᓯᕕᖕᓂᒃ ᖃᖅᑕᖅᑐᓄᑦ 
ᐊᑐᒐᒃᓴᐅᔪᓂᒃ. ᐃᓂᖃᕐᕕᖓᑦ ᐅᔭᕋᒃᑕᐅᑎᑦ ᐊᑐᒐᐅᓂᐊᖅᐳᖅ ᖃᖅᑕᖅᑐᓄᑦ ᑭᕙᑕᓐᓂ 
ᓄᓇᖁᑎᒋᔭᐅᔪᒥ ᐊᒻᒪ ᓯᖁᑉᑎᒐᐅᓗᓐᓂ ᑕᐃᑉᑯᐊᓗ ᓯᖁᖅᑎᕐᓂᑯᑦ ᐊᑕᑯᓄᑦ 
ᐊᒡᔭᒐᐅᓗᑎᒃ. 

v. ᐊᑉᖁᑎᑦ ᐊᒻᒪ ᒥᑦᑕᕐᕕᑦ 

ᐊᑉᖁᑎᑦ ᓴᓇᔭᐅᓂᐊᖅᐳᑦ ᐅᔭᕋᒃᑕᕆᐊᕐᕕᖕᒧᑦ ᐊᑐᕐᓗᑎᒃ ᐊᑐᖏᓂᑯᓂᒃ ᐅᔭᕋᒃᑕᕐᓂᑯᓂᒃ. 
ᐊᑉᖁᑎᑦ ᐅᑯᐊᖅᑕᐅᓂᖓᓄᑦ ᐊᕿᒃᑕᐅᓯᒪᔪᑦ (ᒪᓂᒃᓴᒐᐅᓯᒪᔪᖅ ᐊᓯᖏᓐᓄᑦ ᐊᑉᖁᑎᓄᑦ 
ᐊᒻᒪ ᑯᒡᕕᑦ ᐊᓯᕙᖅᑕᐅᓗᑎᒃ).  

ᒥᑦᑕᕐᕕᕕᓂᖅ ᐊᑐᒐᐅᓂᐊᖅᐳᖅ ᓴᓇᕕᐅᓗᓐᓂ ᐱᖁᑎᓂᒃ ᐃᓂᒋᔭᐅᓗᓐᓂ ᓄᑕᖅ 
ᒥᑦᑕᕐᕕᒃ ᐅᑯᐃᖅᓯᒪᓕᖅᐸᑦ ᐊᑐᒐᐅᔪᖕᓴᕐᓂᐊᖅᐳᖅ. ᐊᑐᕈᖕᓇᐃᖅᐸᓕᐊᔪᖅ ᓄᓇ 
ᑐᖁᖅᑕᕐᕕᐅᑉᓗᓐᓂ, ᐊᒻᒪ 1998­ᒥ, ᒥᑕᕐᕕᒃ ᓴᓇᔭᐅᔪᖅ ᐊᕿᒃᓱᖅᑕᐅᓂᐊᖅᐳᖅ ᓄᓇᒧᑦ 
ᓇᒻᒪᒃᓯᓕᒐᐅᓗᓐᓂ ᓄᓇᐅᑉ ᐱᕈᖅᑐᖏᑦ ᑯᖕᓂᖓᓪᓗ ᑲᔪᓯᑎᐊᖁᑉᓗᒋᑦ, ᓄᓇᓗ 
ᑲᑕᒃᐸᓕᐊᖁᖏᓗᒍ. ᓄᓇ ᒪᓂᒃᓯᓕᒐᐅᓂᐊᖅᐳᖅ ᓄᓇᑯᕈᒻᒧᑦ ᒪᓂᒃᓯᓕᕈᒻᒧᑦ ᓄᓇᒥᒡᓗ 
ᓯᖁᑉᑎᕆᔪᑎᖓ ᐃᓕᔭᐅᓯᒪᓗᓐᓂ.  

ᒥᑦᑕᕐᕕᒃ ᑕᑭᓂᖃᕐᓂᐊᖅᐳᖅ 1,950 ᒥᑐᔅ (6400 ᕕᑦ) ᑕᑭᓂᖓ ᓴᓇᔭᐅᓗᓐᓂ 
ᓯᖃᓕᓯᒪᔪᓂᒃ ᐅᔭᕋᖕᓂᒃ ᓄᓇᐅᑉ ᐊᑕᓐᓂ ᐅᔭᕋᖕᓂᐊᕐᕕᖕᒥᑦ ᐱᔪᓂᒃ. ᑯᒡᕕᐅᓂᐊᖅᑐᖅ 
ᓴᖑᑕᐅᓯᒪᕗᖅ ᐊᓯᐊᓄᑦ; ᑭᓯᐊᓂ ᑯᖕᓂᖓ ᓇᓕᐊᖕᓂᒥᐊᖅ ᑕᒪᕐᒥᒃ ᑲᓇᖕᓇᒧᑦ 
ᑯᒃᑎᑕᐅᓯᒪᕗᒃ ᑕᒪᕐᒥᒡᓗ ᑲᓐᕕᑦᑐ ᑕᓯᖓᓄᑦ ᑯᒃᑎᑕᐅᑉᓗᑎᒃ. ᐅᖅᓴᒃᓴᐃᕕᖓ ᒥᑦᑕᕐᕕᖕᒥ 
ᐱᖅᑕᐅᓯᒪᕗᖅ ᐊᒻᒪ ᐅᖅᓴᒃᓴᐃᕕᒃ ᓴᓗᒪᖅᓴᖅᑕᐅᓂᐊᖅᐳᖅ. ᒥᑦᑕᕐᕕᒃ 
ᐊᑕᑐᐃᓐᓇᕐᓂᐊᖅᐳᖅ ᐃᓄᖕᓄᑦ ᐊᑐᒐᐅᑕᕐᓂᐊᖅᒪᑦ. 

vi. ᖁᕐᕕᒃ ᐊᑐᖏᓂᑯᑦ ᐃᒡᓗᖁᑎᖏᑦ 

ᖁᕐᕕᑦ ᐊᕕᒃᓯᒪᔪᑦ ᐱᓕᕆᕕᖕᒥ ᐊᒻᒪ 800 ᒥᑐᔅ ᑕᑭᑎᒋᔪᖅ 6 ᐃᓐᓯᔅ ᐊᒪᓗᕐᓂᖓ 
ᐃᓗᐱᕈᐊᓕᒃ ᓱᑉᓗᓕᒃ ᓯᕗᓪᓕᕐᓄᑦ ᐊᓇᖅᑕᐅᑎᑉ ᑕᓯᖏᓐᓄᑦ. ᐊᓯᐊᒍᓪᓕ, ᖃᖓᑯᑦ, 
ᐊᑐᒐᐅᓕᖅᐸᑦ ᒥᐊᓂᕆᔭᐅᓂᖓᓂ, ᐱᓕᕆᕕᐅᔪᑉ ᐊᑐᕆᐊᖃᓕᕐᓂᖓᓂ ᐊᔪᕐᓇᖅᓯᒃᐸᑦ 
ᐊᑐᖅᑕᐅᔪᖕᓇᕐᓂᖓ ᐊᒻᒪ ᐃᕐᒥᖕᓂᒃᑯ ᐃᒥᖅ ᑲᑎᑕᐅᓯᒪᓕᖅᐸᑦ ᓯᓂᒃᑕᕐᕕᖕᓂᑦ 
ᐃᒡᓗᖁᑎᖏᓂ. ᐃᒪᐅᓯᕕᒃ ᐊᒡᔭᒐᐅᓗᓐᓂ ᖁᓪᓕᕐᒧᑦ ᖁᕐᕕᐅᑉ ᑯᕕᕕᖓᓄᑦ 
ᐊᓂᑕᐅᓂᐊᓕᖅᐸᑦ ᑯᕕᔭᐅᓂᐊᓕᖅᐸᓪᓗ. ᖁᕐᕕᒃ ᑯᒃᑎᑕᐅᓂᐊᖅᐳᖅ ᐱᓕᕆᕕᖕᒥᑦ ᑕᕗᖓ 
ᖁᓚᓐᓄᑦ ᑕᓯᕐᒧᑦ ᓱᑉᓗᓕᒃᑯᑦ ᐊᑐᒐᐅᓂᐊᕐᓗᓐᓂ. 

ᐃᕐᒥᖕᓂᑯ ᐃᒡᓗᕋᓚᒻᒥ ᐊᑐᒐᐅᓐᓂᑯ (ᑐᔪᕐᒥᐅᓄᑦ ᑎᑎᕋᕐᕕᐅᑉᓗᓂ ᐃᓱᒪᑕᐅᑉᓗ ᐃᒡᓗᖓ) 
ᑯᕕᔭᐅᓂᐊᖅᐳᖅ ᓴᓂᐊᓐᓂ ᓴᒐᖅᓯᒪᔪᒧᑦ ᐊᑦᑎᒃᓯᓕᖅᓯᒪᔪᒧᓪᓗ. ᖁᐃᓐᓂᑯᓗᒃᑕᑦ ᑕᒪᕐᒥᒃ 
ᑯᕕᔭᐅᑕᕐᓗᑎᒃ ᖁᕐᕕᖃᕐᕕᖕᒧᑦ ᑕᓯᕐᒧᑦ ᑲᑎᖅᓱᐃᕕᖕᒧᑦ ᖁᕐᕕᖕᓂᒃ. 

“ᐊᓯᐊᓄᑦ ᑯᕕᔪᖕᓇᖏᑐᖅ” ᐊᑎᒃᓯᓕᖅᓯᒪᔪᖅ ᑯᕕᔪᖃᕐᓂᖅᐸᓪᓗ ᐊᕿᒃᑕᐅᓯᒪᔪᖅ 
ᓯᕗᓪᓕᖅ ᑐᒡᓕᐊᓗ ᑕᓯᐅᑉ ᐃᓗᐊᓐᓂ. ᑯᒃᑎᑕᐅᓂᖓ ᑕᓯᐅᑉ ᑐᒡᓕᐊᓂᑦ ᐊᕿᒃᑕᐅᓯᒪᕗᖅ 
ᓱᑉᓗᓕᖕᓂᒃ ᐊᑐᖅᖢᑎᒃ. ᐃᒥᐅᑉ ᑲᑎᖅᓱᖅᐸᓕᐊᓂᖓ ᐊᑕᓐᓂᑦ ᖁᕐᕕᑦ ᑕᓯᐊᓐᓂᑦ 
ᖃᐅᔨᓴᖅᑕᐅᓯᒪᕗᖅ ᑯᒃᑎᑕᐅᓚᐅᖏᓂᖓᓂ ᓄᓇᒻᒧᑦ. ᑯᒃᑎᑕᐅᕙᓪᓕᐊᓂᖓ 
ᐊᕿᒃᑕᐅᓯᒪᕗᖅ ᐅᖃᖅᓯᒪᑉᓗᑎᒃ ᐃᒥᐅᑉ ᐊᓂᑕᐅᕙᓕᐊᓂᖓᑕ ᐸᕐᓇᐅᑎᖓᓐᓂ. 

ᐅᑯᐊᖅᑕᐅᓂᖓᓂ, ᖁᓚᓐᓂ ᐊᑕᓐᓂᓗ ᑯᒡᕕᒃ ᓴᓗᒪᖅᓴᖅᑕᐅᓯᒪᓂᐊᖅᐳᒃ 
ᑯᕕᑕᐃᓕᔪᑎᓂᒃ ᐃᓪᓕᕆᓯᒪᓗᑎᒃ ᐊᓯᐊᓄᑦ. ᑯᕕᑕᐃᓕᔪᑕᐅᓂᐊᖅᑐᑦ ᐊᕿᒃᑕᐅᓯᒪᓗᑎᒃ 
ᒥᑭᔪᒻᒥᒃ ᑕᓯᖅᑕᖃᕐᓗᓐᓂ ᖁᓚᓐᓂ ᐊᓇᕐᕕᐅᑉ ᑯᕕᕕᖓᓐᓂ ᐊᓇᐃᑦ ᓇᒧᒥᐊᖅ 
ᑯᒃᑕᐃᓕᑎᑕᐅᓂᐊᕐᓗᑎᒃ. ᓄᓇᒥ ᐱᕈᖅᐸᓕᐊᓂᖅ ᐃᑲᔪᖅᑐᒐᐅᓂᐊᖅᐳᖅ ᐊᓇᕐᕕᑦ 
ᐊᓯᖏᓐᓂ ᐱᕈᖅᐸᓕᐊᖁᑉᓗᒋᑦ. ᐊᓯᖏᑦ ᐊᓇᕐᕕᑦ ᑯᕕᕕᖏᑦ ᓯᖃᓕᑎᑕᐅᓂᐊᖅᐳᑦ ᐊᒻᒪ 
ᐱᖅᑕᐅᓗᑎᒃ ᐅᑯᐊᑕᐅᓂᐊᓕᖅᐸᑦ.  

vii. ᐅᔭᕋᒃᑕᕐᓂᑯᑦ ᑯᕕᕕᖓᑕ ᓱᑉᓗᓕᖓ 

ᐅᔭᕋᒃᑕᕐᓂᑯᑦ ᑯᕕᕕᖓᑦ ᐃᒪᐃᔭᖅᑕᐅᓗᓂ ᐃᒪᕐᒧᑦ ᓴᓗᒪᔪᒧᑦ ᐊᒻᒪ ᐃᓚᖓ ᐱᖅᑕᐅᓗᓐᓂ, 
ᑭᓯᐊᓐ ᐃᓕᖁᓯᖓᓂ ᕿᒪᒐᐅᓗᓐᓂ. ᐅᑯᐊᖅᑕᐅᓂᖓᓂ, ᓱᑉᓗᓕᑦ ᐱᖅᑕᐅᓂᐊᖅᐳᑦ 
ᐊᑕᑯᓐᓂᑦ. ᐅᔭᕋᒃᑕᕐᓂᑯᑦ ᑐᖓᕕᖓ ᐊᕿᒃᑕᐅᓯᒪᑎᐊᕐᓗᓐᓂ ᕿᒪᒃᑕᐅᓂᐊᖅᐳᖅ ᐊᓯᐊᒍᑦ 
ᑯᒡᕕᖕᓂᒃ ᐊᑐᕐᓂᐊᖅᐳᑦ ᑯᕕᔭᕆᐊᖃᖅᑐᑦ ᓄᓇᒧᑦ ᑕᒪᐅᖓᒥᐊᖅ ᑯᒃᑎᑕᐅᑕᐃᓕᓗᑎᒃ. 
ᐊᓯᕙᖅᑕᐅᓂᖏ ᑯᒡᕕᑦ ᓴᖑᑎᑕᐅᓂᖏᓪᓗ ᑯᒡᕕᐅᔪᑦ ᐊᔪᖏᑎᑦᓯᓂᐊᕐᒪᑕ ᐊᓯᐊᒍᑦ 
ᑯᒃᐸᓕᐊᖁᖏᓗᒍ ᐊᒻᒪ ᑯᖕᓂᖓ ᑲᔪᓯᑎᐊᖁᑉᓗᒍ. ᐃᒥᕐᒧᑦ ᑲᑎᖅᓱᐃᔪᑎᑦ ᑕᒪᕐᒥᒃ 
ᐅᔭᕋᒃᑕᕆᐊᕐᓂᑯᓂᑦ ᐅᐱᕋᒃᓴᒻᒥ ᐊᐅᒃᐸᓕᐊᓂᖓᓂ ᑯᒃᑎᑕᐅᑎᐊᕐᓂᐊᖅᐳᖅ 
ᓄᖃᕈᖕᓇᖏᑐᒥᒃ. ᒥᐊᓂᕆᔭᐅᓂᖓ ᓱᕈᕐᓇᖅᑐᑦ ᐱᕈᖅᐸᓕᐊᓂᖏᓐᓄᑦ ᒥᐊᓂᖅᓯᔪᑦ 
ᐱᖁᑎᑦ ᑯᕕᔭᐅᕕᖕᒥ ᐅᔭᕋᒃᑕᕐᓂᑯᓄᑦ ᖁᑎᒃᓯᒋᐊᖅᓯᒪᑉᓗᓐᓂ ᓴᕕᖕᓂᒃ ᓴᓇᓯᒪᔪᖅ 
ᓄᓇᕋᐅᑉ ᐃᓚᖓᓂ ᐅᖃᖅᓯᒪᕗᖅ ᐊᕕᒃᓯᒪᓂᖓᓂ Error! Reference source not 
found..  

viii. ᐅᖅᓱᑦ ᐅᖅᓱᐊᓗᐃᓪᓗ ᐃᓂᖃᕐᕕᖓᑦ 

ᐅᖅᓱᐊᓗᖃᕐᕕᑦ ᓗᐱᓐᒥ ᐅᑯᐊᖑᑉᓗᑎᒃ ᐅᖅᓱᐊᓗᖃᕐᕕᒃ ᐅᖅᓱᖃᕐᕕᒡᓗ (ᐃᓚᖃᕐᓗᑎᒃ 14 
ᐅᖅᓱᐊᓗᓯᕕᑦ, 1 ᖃᖓᑕᓱᑉ ᐅᖅᓱᖓᓯᕕᖓ ᐊᒻᒪ 9 ᐃᖕᒥᒍᖅᑐᑦ ᐅᖅᓱᓯᕕᑦ), ᐃᖕᒥᒍᖅᑐᖅ 
ᐅᖅᓱᓯᕕᒃ (STF) (ᐃᓚᖃᕐᓗᓂ 10 ᐅᖅᓱᐊᓗᓯᕕᑦ ᐊᒻᒪ 2 ᐅᖅᓱᓂᒃ ᖃᑕᐅᔭᑦ 
ᐊᑕᑯᓂᐊᖅᑐᓂᒡᓗ ᐅᖅᓱᓯᕕᒃ ᐃᓚᖃᕐᓗᓐᓂ 2 ᐅᖅᓯᖅᑎᕈᑕᐅᓯᕕᖕᓂᒃ ᐊᑐᕐᓂᑯᓂᒃ 
ᐅᖅᓱᓯᕕᒃ). ᐊᒪ ᓱᓕ, ᐱᑕᖃᕐᓂᐊᖅᐳᖅ 5 ᒐᓚᐃᑯᓪᓂᒃ ᐅᖅᓱᓯᕕᖕᓂᒃ ᐊᔨᖏᖏᑐᓂᒡᓗ 
ᐅᖅᓱᓯᕕᖕᓂᒃ. ᐃᓗᕆᕈᐊᖃᕐᓂᐊᖅᐳᑦ ᐅᖅᓱᐊᓗᖕᓂᒃ ᐃᓂᒋᔭᐅᓂᐊᖅᑐᑦ.  

ᐃᓱᐊᓂ 2017, ᐱᑕᖃᕐᓂᐊᖅᐳᑦ ᑐᖁᖅᑐᐃᕕᒃᓴᓂᒃ ᐅᖅᓱᐊᓗᖕᓂᒃ ᐱᓕᕆᕕᖕᒥ 
ᖃᐅᔨᓴᖅᑕᐅᓯᒪᔪᓂᒃ ᐊᑐᕈᖕᓇᖅᑐᓂᒃ ᓱᓕ. ᐅᖅᓱᑦ ᑕᒪᕐᒥᒃ ᐊᑐᒐᐅᓂᐊᖅᐳᑦ 
ᐅᑯᐊᖅᑕᐅᖏᓂᖓᓂ; ᐅᖅᓱᐊᓗᐃᑦ ᐃᑭᑎᑕᐅᓂᐊᖅᐳᑦ ᐊᒥᐊᑯᔪᑦ ᐅᑯᐊᖅᑕᐅᓂᖓ 
ᐱᐊᓂᒃᑕᐅᓯᒪᓕᖅᐸᑦ. ᐅᖅᓱᓯᕕᑦ ᐃᒪᐃᔭᖅᑕᐅᒐᓂᒃᐸᑕ ᐃᕐᒥᒃᑕᐅᓂᐊᖅᐳᑦ ᒪᓕᒐᐃᑦ 
ᓗᓕᒡᓗᒋᑦ ᐊᒻᒪ ᓯᖁᑉᑎᒐᐅᓗᑎᒃ ᐊᑕᑯᓄᓪᓗ ᐊᓂᑕᐅᓗᑎᒃ.  

ᐃᓗᐊᓂ 2014 ᓴᐅᔭᐅᓯᒪᔪᑦ ᓱᑉᓗᓕᑦ ᐊᓯᕙᖅᑕᐅᓚᐅᖅᐳᑦ ᐊᑯᓐᓂᖓᓂ ᐅᖅᓱᐊᓗᓯᕕᐅᑉ 
ᐊᒻᒪ ᐊᑕᐃᓐᓇᖏᑐᑉ ᐅᖅᓱᐊᓗᓯᕕᐅᑉ. ᐅᖅᓱᖅ ᐃᓚᖓ ᐅᖅᓱᓯᕕᖕᓂᓯᐅᖅᑐᖅ 
ᐊᑐᖅᑕᐅᓚᐅᖅᐳᖅ ᐊᕋᒍᖓᓐ 2015. ᐊᕋᒍᒻᒥ 2017, ᐃᓚᖓ (ᐃᓗᐊᓐᓂ 500 ᒥᑐᔅ3) 
ᐅᖅᓱᐊᓗᒃ ᓴᓗᒪᐃᓕᓯᒪᓂᖓ ᐅᖅᓱᓯᕕᖕᓂ ᐃᓕᔭᐅᓯᒪᔪᖅ ᐱᖅᑕᐅᓚᐅᕐᒪᑦ ᓄᑕᐅᑉᓗᓂᓗ 
ᓴᓗᒻᒪᖅᓴᖅᑕᐅᓂᐊᕐᓗᓐᓂ. ᓴᓗᒻᒪᖅᓴᒐᐅᒐᓂᒃᐸᑦ ᓄᓐᓇ ᓱᕈᕐᓇᖅᑐᖃᓚᐅᖅᑐᖅ 
ᐊᑐᒐᐅᔪᖕᓇᖅᓯᓗᓂ ᐊᑉᖁᑎᑉ ᖃᖓᓄᑦ. ᐃᓱᒪᒋᔭᐅᓯᒪᕗᖅ ᓴᓗᒪᐃᓕᖅᓯᒪᔪᖅ ᓄᓇ 
ᓄᑕᐅᓂᐊᕐᓂᖓ ᐊᓂᑕᐅᓗᓐᓂ ᐊᑕᑯᓄᑦ, ᐊᒻᒪ ᐅᖅᓱᐊᓗᖃᕐᕕᑦ ᓴᓗᒻᒪᖅᓴᖅᑕᐅᓗᑎᒃ 
ᐊᒡᔭᖅᑕᐅᓗᑎᒡᓗ ᐃᓂᖃᕐᕕᖕᒧᑦ ᐊᑐᕐᓂᐊᖏᑐᓂᒃ ᐊᕋᒍᖓᓐᓂ 2018 
ᐱᔭᐅᔪᖕᓇᖅᓯᓗᑎᒃ ᐃᓄᖕᓄᑦ ᐊᑕᑯᕐᓗᒋᓪᓗᕙ.  

ᐊᖑᑎᒋᐊᖅᓯᒪᔪᖅ ᐱᓕᕆᐊᖅ 1 ᐊᒻᒪ 2 ᐊᕙᑎᐅᑉ ᓄᓇᖁᑎᖓᑕ ᖃᐅᔨᓴᖅᑕᐅᓂᖓ 
ᑲᔪᓯᑎᑕᐅᓚᐅᖅᑐᖅ 2017 ᐊᑐᖅᑎᓪᓗᒍ ᑲᑎᓪᓗᒋᑦ 34,700 ᒥᑐᔅ3 ᐅᖅᓱᐊᓗᒃᑕᖃᓚᐅᕐᒪᑦ 
ᓴᓗᒪᐃᓕᓯᒪᔪᓂᒃ (PHC) ᐊᑕᐅᓯᐅᖏᑐᒥ ᓄᓇᒥ ᓇᓂᔭᐅᔪᖕᓇᖅᐳᑦ. ᐅᖅᓱᐊᓗᐃᑦ 
ᓴᓗᒪᐃᓕᓯᒪᔪᑦ ᓄᓇᖁᑎᖓ ᓴᓗᒪᖅᓴᖅᑕᐅᓂᐊᖅᐳᖅ ᐊᓂᑕᐅᓗᓂᓗ ᐊᑕᓐᓂᑦ 
ᐅᔭᕋᒃᑕᕆᐊᕐᕕᐅᑉ ᐃᓂᖃᕐᕕᖓᓂᑦ.  

ix. ᐃᓚᖁᑎᑦ ᐃᓂᖃᕐᕕᖓᑦ 

ᐱᓕᕆᑎᓪᓗᒋᑦ ᐅᔭᕋᒃᑕᕆᐊᕐᕕᖕᒥ, ᖃᐅᔨᓴᕐᓂᖏᑦ ᐃᓚᖁᑎᑦ ᐅᑯᐊᖑᓚᐅᖅᐳᑦ: 
ᓴᐃᓐᓇᐃᑦ, ᓚᐃᒻ, ᓇᐃᑦᑐᕆᑦ, ᔨᖕᓐᒃ ᐳᔪᖓ, ᐃᕐᒥᖕᓂᑯᓄᑦ ᓴᓗᒻᒪᖅᓴᐅᑦ, ᐊᒻᒪ ᕕᐊᕆᒃ 
ᓱᕙᐃᑦ ᐊᖏᔪᑉᓗᓂ ᐊᒻᒪ ᐊᔨᖏᖏᑐᑦ ᐃᓚᖁᑎᑦ ᑭᓯᐊᓂ ᐊᖏᔪᓪᓗᐊᖏᑐᑦ. ᐃᓚᖁᑎᑦ 
ᑎᑎᕋᖅᓯᒪᔪᑦ, ᓚᐃᒻ ᑭᓯᒥ ᐱᓕᕆᕕᖕᒥᓯᐅᖅᑐᑦ ᒥᐊᓂᕆᔭᐅᑉᓗᓂᓗ. 

ᐅᑯᐊᖅᑕᐅᕙᓕᐊᓂᖓᓂ, ᒥᖑᐊᑦ, ᐃᓚᖁᑎᑦ ᒥᖑᐊᕐᓄᑦ, ᐊᓯᖏᓐᓄᑦ ᐃᓚᖁᑎᑦ, 
ᒐᓚᐃᑯᓪᓗ, ᐅᓗᕆᐊᓇᖅᑐᓪᓗ ᐃᓚᖁᑎᑦ ᖃᑦᑕᐅᔭᕐᔪᐊᕐᓄᑦ ᐃᓕᔭᐅᓂᐊᖅᐳᑦ 
ᐊᑕᑯᒡᕕᖕᓄᑦ ᐊᐅᓚᖅᑎᑕᐅᓗᑎᒃ; ᐅᖅᓯᖅᑎᕈᑎᑦ ᐊᑐᐊᓂᖕᓂᑯᑦ ᐃᑭᑎᑕᐅᓂᐊᖅᐳᑦ; 
ᐅᖅᓱᐊᓗᐃᑦ ᑕᒪᕐᒥᒃ ᐊᑐᐊᓂᒃᑕᐅᓂᐊᖅᐳᑦ ᐅᑯᐊᖅᑕᐅᕙᓪᓕᐊᓂᖓᓂ, ᐊᒥᐊᑯᖏᑦ 
ᐃᑯᐊᓚᒃᑎᑕᐅᓗᑎᒃ; ᐅᖅᓱᐊᓗᓯᕕᑦ ᐃᒧᔭᐅᓂᐊᖅᐳᑦ ᐊᓂᑕᐅᓗᑎᒡᓗ ᑲᓇᑕᒻᒥ 
ᒥᐊᓂᕆᔭᐅᓂᖏᓐᓄᑦ ᐱᖁᔭᖓ ᒪᓕᒡᓗᒍ; ᓴᓗᒪᐃᓕᓯᒪᔪᑦ ᓄᓇᕋᐃᑦ ᓴᐅᔭᐅᓂᐊᖅᐳᑦ 
(ᕿᑯᖑᖅᑎᑕᐅᓗᑎᒃ ᓱᑉᓗᓕᖕᒧᑦ ᐃᓕᔭᐅᓗᑎᒡᓗ); ᓄᓇᕋᖅ ᐊᒥᐊᑯ ᑲᑎᑕᐅᓗᓂ ᓄᓇᒧᑦ 
ᐃᓚᖁᑕᐅᓂᐊᖅᐳᖅ ᐅᑯᐊᖅᑕᐅᕙᓕᐊᓂᖓᓄᑦ. ᐃᓚᖁᑎᑦ ᐃᒪᐃᔭᖅᑕᐅᓂᑯᑦ 

ᐱᖁᑎᖏᓐᓂᑦ ᐃᑯᐊᓚᒃᑎᑕᐅᓂᐊᖅᐳᑦ ᐅᕙᓗᓐᓂᑦ ᖃᑉᓗᓇᑦ ᓄᓇᖓᓐᓄᑦ 
ᐊᐅᓚᖅᑎᑕᐅᓗᑎᒃ.  

6) ᓄᓇᓕᖕᒧᑦ ᐊᑐᕐᓂᐊᖅᑐᑦ ᐅᑭᐅᓐᓄᑦ ᓯᕗᓂᕐᒧᑦ – ᓄᓇᐅᑉ ᐅᑎᖅᑎᑕᐅᓂᖓᓂ, ᓗᐱᓐ ᐅᔭᕋᒃᑕᕆᐊᖏᑦ 
ᑲᔪᓯᓂᐊᖅᐳᑦ ᓇᓗᓇᐃᖅᓯᓗᑎᒃ ᐅᖃᐅᓯᖃᕐᓗᑎᒡᓗ ᐱᕙᓪᓕᕈᑕᐅᓂᐊᖅᑐᓂᒃ ᓄᓇᓕᖕᓄᑦ ᐅᑯᐊ ᐃᓚᐅᓗᒋᑦ: 
ᐱᖁᑎᖏᑦ ᑐᓂᔭᐅᓗᑎᒃ ᓄᓇᓕᖕᓄᑦ; ᑲᓐᑐᕋᒃᑎᑦᓯᓗᑎᒃ ᐊᒻᒪ ᐃᖃᓇᐃᔭᖅᑎᑦᓯᓗᑎᒃ. LMI ᐱᒋᐊᓚᐅᖅᐳᖅ 
ᓄᓇᓕᖕᓂᒃ ᐃᓚᐅᑎᑦᓯᓂᕐᒥᒃ ᐊᕋᒍᒻᒥ 2011 ᓯᕗᓪᓕᕐᒥᒃ ᕿᑎᕐᒥᐅᑦ ᐃᓄᐃᑦ ᑲᑐᔨᖃᑎᒋᖏᓐᓂᒃ. 
ᑲᑎᒪᓂᖃᓚᐅᖅᐳᑦ ᓄᓇᓕᖕᓂ ᑎᒥᐅᔪᓂᒃᓗ ᐃᓚᖃᕐᓗᑎᒃ ᐅᖃᖅᓯᒪᑉᓗᑎᒃᓗ ᓇᓗᓇᐃᑯᑕᖓᓂ.  

7) ᐅᑯᐊᖅᑕᐅᓂᖓᓄᑦ ᐱᓕᕆᐊᖑᓂᐊᖅᑐᑦ ᖃᐅᔨᓴᖅᑕᐅᓂᖓᓗ – ᓗᐱᓐ ᐅᔭᕋᒃᑕᕆᐊᖏ ᑐᓂᓯᓂᐊᖅᐳᑦ 
ᒥᐊᓂᕆᔭᐅᓂᖓᓂᒃ ᐸᕐᓇᐅᒻᒥᒃ ᖃᐅᔨᓴᕐᓂᐊᖅᑐᓄᑦ ᐅᑯᐊᖅᑕᐅᕙᓕᐊᓂᖓᓂᒃ. ᐅᑎᖅᑎᑕᐅᓯᒪᓕᖅᐸᑦ ᓄᓇᐅᑉ 
ᐃᓕᖁᓯᖓ, ᒥᐊᓂᕆᔭᐅᓂᖓᓗ ᐅᑯᐊᖅᑕᐅᕙᓕᐊᓂᖓᓂ ᐱᓕᕆᐊᖑᓂᐊᖅᐳᖅ ᐅᑯᓄᖓ ᑎᔅᑲᕙᕆ 
ᐅᔭᕋᒃᑕᕆᐊᓂᒃ ᐱᓕᕆᐊᖃᖅᐸᒃᑐᑦ (DMS) ᔨᐊᓗᓇᐃᒥᐅᑕᓄᑦ ᓄᓇᓯᐊᕐᒥ ᐱᓕᕆᖃᑎᒋᔭᐅᓗᑎᒃ ᓗᐱᓐ 
ᐅᔭᕋᒃᑕᕆᐊᖏ ᐊᒻᒪ ᒥᐊᓂᖅᓯᓂᐊᖅᑐᑦ ᐅᑯᐊᖅᑕᐅᓂᖓᓂᒃ. ᐅᑯᐊᖅᐸᓕᐊᓂᖓᑕ ᖃᐅᔨᓴᖅᑕᐅᓂᖓ 
ᑲᔪᓯᑎᑕᐅᓂᐊᖅᐳᖅ ᑐᕋᒐᕆᔭᐅᔪᑦ ᒪᓕᒃᑕᐅᓗᑎᒃ ᓄᓇᖁᑎᖓᑕ, ᐃᓚᖁᓯᖅᑕᐅᓯᒪᓂᖓᑕ ᓯᕗᓂᕐᒥᓗ 
ᐊᑐᒐᐅᓇᔭᕐᓂᖓ ᑲᔪᓯᑎᐊᕐᓂᐊᕐᒪᖓᑕ ᐅᑯᐊᖅᑕᐅᓯᒪᓕᖅᐸᑦ. ᐅᑯᐊᖅᑕᐅᓂᖓᓄᑦ ᖃᐅᔨᓴᕐᓂᖅ ᐸᕐᓇᐅᑦ 
ᐊᕿᒃᑕᐅᓯᒪᕗᖅ ᐃᓗᐊᓂᓯᐅᕐᓗᓂᓗ ᓯᕗᓂᖓᓂ ᓄᓇᐅᑉ ᐃᓕᖁᓯᖓᑕ ᐅᑎᖅᑎᑕᐅᓂᖓᓂ (ᑕᑯᓗᒍ 
ᐊᕕᒃᓯᒪᓂᖓ 5.0). ᐃᓱᒪᓇᖅᐳᖅ ᐃᖏᕋᓂᖓᑕ ᖃᐅᔨᓴᖅᑕᐅᓂᖓ ᑲᔪᓯᓂᐊᖅᐳᖅ 2.5 ᐅᑭᐅᓐᓂᒃ 
ᖃᐅᔨᓴᒐᐅᓗᓂ ᑕᒪᓐᓂ 5 ᐅᑭᐅᑦ ᐱᐊᓂᒃᑕᐅᓂᖓᓄᑦ ᐅᑎᖅᑎᑕᐅᓂᖓᑕ, ᐅᕙᓗᓐᓂᑦ ᑐᕋᒐᕆᔭᖏᑦ 
ᐊᖏᖅᑕᐅᓯᒪᓕᖅᐸᑕ ᓄᓇᖁᑎᖓ ᓇᓗᓇᐃᖅᑕᐅᓯᒪᓕᖅᐸᑦ.  

8) ᐊᑐᓕᖅᑎᑕᐅᓂᖏᑦ – ᓄᓇᐅᑉ ᐃᓕᖁᓯᖓᓄᑦ ᐅᑎᖅᑎᑕᐅᓂᖓ ᓗᐱᓐ ᐅᔭᕋᒃᑕᕆᐊᖓ, ᐸᕐᓇᐅᒻᒥ 
ᑎᑎᕋᖅᓯᒪᔪᖅ ᐊᖏᖅᑕᐅᔭᕆᐊᖃᖅᐳᖅ ᐅᑯᓄᖓ ᓄᓇᕗᒥ ᐱᓕᕆᐊᕐᓂᒃ ᐸᕐᓇᖕᓂᕐᒧᓪᓗ ᖃᐅᔨᓴᖅᑎᑦ 
ᒪᓕᒐᖏᓐᓂ ᐊᒻᒪ ᓄᓇᕗᒥ ᓄᓇᐅᑉ ᖃᖓᓂᒃ ᐃᓱᒪᓕᐅᖅᑎᑦ ᒪᓕᒐᖏᓐᓂ. ᐃᓱᒪᓇᖅᐳᖅ ᑕᒻᓇ ᓄᓇᐅᑉ 
ᐃᓕᖁᓯᖓᑕ ᐅᑎᖅᑎᑕᐅᓂᖓ ᑐᓂᔭᐅᓂᐊᕐᒪᑦ ᓄᓇᕗᒥ ᐃᒪᓕᕆᔨᑦ ᑲᑎᒪᔨᖏᓐᓄᑦ ᔪᓚᐃ 2018, ᐃᓚᒋᔭᖓ 
ᓚᐃᓴᐅᑉ ᑐᒃᓯᕋᐅᑎᖓᑕ. 

ᓚᐃᓴᐅᑉ ᐱᓕᕆᐊᖓᓂ ᓗᐱᓐ ᐅᔭᕋᒃᑕᕆᐊᖏᑦ ᐃᓄᖕᓂᒃ ᑐᓴᐅᒪᑎᑦᓯᓂᐊᖅᐳᑦ ᐅᑯᐊᖅᑕᐅᓂᖓᓂᒃ ᓄᓇᐅᑉᓗ 
ᐃᓕᖁᓯᖓᓂᒃ ᐅᑎᖅᑎᑕᐅᕙᓕᐊᓂᖓᓂᒃ. ᑎᒥᐅᔪᑦ ᒪᓕᒐᓕᕆᔨᓪᓗ ᖃᐅᔨᓴᖅᑕᐅᓂᖓᑦ ᐊᑐᖁᔨᓯᒪᓂᐊᖅᐳᑦ 
ᐃᓄᖕᓂᒃ ᖃᐅᔨᓴᖅᑕᐅᓂᓗᓐᓂ ᑐᓴᖅᑎᑕᐅᓗᑎᒃᓗ ᐅᒃᑐᕈᑎᖓᑦ.  

ᓚᐃᓴᑕᖅᑎᑕᐅᓂᖓ ᐃᓱᒪᓕᐅᑕᐅᓂᐊᕋᓗᐊᖅᑎᓪᓗᒍ ᑎᒥᐅᔪᓄᑦ, ᐃᓱᒪᓇᖅᐳᖅ ᑕᒪᓐᓂ 10 ᑕᕿᓂᒃ 
ᑐᓂᔭᐅᓂᖓᓂᑦ ᐊᖏᖅᑕᐅᓇᔭᕐᓂᖓ ᒪᓕᒐᕐᓂᒃ ᐱᓕᕆᐊᓕᖕᓄᑦ.  

ᐃᓕᖁᓯᖓ ᑲᔪᓯᑐᐃᓐᓇᕐᓂᐊᖅᑐᖅ ᒪᓕᒐᓕᕆᓂᖅ, ᓗᐱᓐ ᐅᔭᕋᒃᑕᕆᐊᖏ ᑲᔪᓯᓂᐊᖅᐳᖅ ᐊᑐᓕᖅᑎᑎᓂᕐᒥᒃ 
ᐊᖏᖅᑕᐅᓯᒪᔪᑦ ᐅᑯᐊᖅᑕᐅᓂᖓᓄᑦ ᒥᐊᓂᕆᔭᐅᓂᖓᓄᓪᓗ ᓄᓇᐅᑉ ᐃᓕᖁᓯᖓᑕ ᐅᑎᖅᑎᑕᐅᓂᖓ.  

ᐊᕿᒃᑕᐅᓯᒪᔪᒻᒥ ᑐᓂᔭᐅᓯᒪᔪᖅ ᐸᕐᓇᐅᒻᒥ, ᓗᐱᓐ ᐅᔭᕋᒃᑕᕆᐊᖏ ᑲᔪᓯᓂᐊᖅᐳᑦ ᐊᑐᓕᖅᑎᑦᓯᓂᕐᒥᒃ 
ᐊᖏᖅᑕᐅᓯᒪᔪᒥᒃ ᐅᑎᖅᑎᑕᐅᓂᖓᓂᒃ ᐱᓕᕆᐊᖑᔪᓂᒃ 2018 ᐊᒻᒪ ᐱᐊᓂᖕᓂᐊᖅᐳᑦ ᐊᕋᒍᓐᓂᒃ 2.5 ᐊᕋᒍᓂᒃ 
ᐅᑯᐊᖅᑕᐅᓂᖓᓗ ᑲᔪᓯᓂᐊᖅᐳᖅ ᐃᓗᐊᓂ 5 ᐊᕋᒍᑦ.  

 

 


